
ⴰⵙⵎⵏⵉⴷ : ⴰⵎⵏⴰⴹ  ⵏ  ⵜⴰⵏⴰⴹⵜ  ⴷ  ⵉⵡⵜⵜⴰⵙⵏ  ⵏⵏⵙ

ⵉⵚⴽⴰ  ⵓⵙⵇⵇⵉⵎ  ⴰⵏⴰⴼⵍⵍⴰ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ  ⴰⵎⴰⵙⵙⴰⵏ  
ⵜⴰⵏⴰⴹⵜ  ⵏⵏⵙ ⴳ  ⵎⴰⴷ  ⵉⵥⵍⵉⵏ  ⵙ  « ⵓⵙⴳⵎⵉ  ⵉⵥⵍⵉⵏ  ⵙ  ⵉⵣⴰⵍⵉⵡⵏ  ⴳ  ⵓⵏⴳⵔⴰⵡ  ⵏ  
ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ  ⴰⵎⴰⵙⵙⴰⵏ», ⵅⴼ  ⵎⵏⵏⴰⵡⵜ  ⵜⵔⵙⴰⵍ  ⵜⵉⴷⵙⵍⴰⵏⵉⵏ,  
ⴰⴷ  ⵜⵏⵜ  ⵉⴳⴰⵏ  ⴷ :

 - ⵉⴳⴰ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ  ⵢⴰⵏ  ⵖ  ⵜⵔⵙⴰⵍ  ⵏ  ⵜⵓⴷⵔⵜ ⵜⴰⵏⴼⴳⴰⵏⵜ ;

 - ⵉⵍⵍⴰ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ  ⴳ  ⵓⴳⵏⵙⵓ  ⵏ  ⵓⵏⵍⵍⵉ  ⵏ  ⵓⵡⴰⵏⴽ  ⴷ  ⵡⴰⵎⵓⵏ,  
ⵖⵉⴽⵍⵍⵉ  ⵉⴳⴰ  ⴰⴳⵣⵣⵓⵎ  ⵉⵍⴰⵏ  ⴰⵜⵉⴳ  ⴳ  ⵓⵎⴹⴰⴽⴰⵕ  ⴰⴳⴷⵓⴷⴰⵏ,  ⵉⵥⵍⵉⵏ  ⵙ  
ⵜⵉⵏⵎⵍ  ⴷ  ⵜⵉⵍⴰⵍⵉⵏ  ⵏⵏⵙ  ⵜⵉⵏⴰⵎⵓⵏⵉⵏ  ⴷ  ⵜⴷⵍⵙⴰⵏⵉⵏ  ⴷ  ⵜⵉⵏ  ⵓⵙⵎⴷⵉ ;

 - ⵉⴳⴰ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ  ⵢⴰⵜ  ⵜⵖⴰⵔⴰⵙⵜ  ⵏ  ⵓⵙⵎⵓⵜⵜⴳ  ⴷ  ⵜⵙⵖⵉⵢⵜ  ⵏ  
ⵉⵙⵓⵜⴰⵢ  ⵉⵏⴼⴳⴰⵏⵏ  ⴷ  ⵜⴳⵎⵉ  ⵏⵏⵙⵏ  ⵙ  ⵜⵖⴰⵔⴰⵙⵜ  ⵜⴰⵙⵓⵍⴰⵏⵜ;

 - ⵉⴳⴰ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ  ⵢⴰⵏ  ⵓⴳⵣⵣⵓⵎ  ⵉⵙⵀⵢⵢⴰⵏ  ⴰⵥⵟⵟⴰ  ⵏ  ⵉⵡⵜⵜⴰⵙⵏ  ⵏ  
ⵜⵉⵏⵎⵍ,  ⵙⵍⴰⵡⴰⵏ  ⴰⴽⴽⵯ  ⴰⵡⵜⵜⴰⵙ  ⵉⵥⵍⵉⵏ  ⵙ  ⵓⵙⴳⵎⵉ  ⴰⵏⴰⵎⵓⵏ  ⴷ  ⵓⵙⴳⵎⵉ  ⴷ  
ⵜⴷⵍⵙⴰ  ⴷ  ⵓⵙⵉⴷⴼ  ⴰⵏⴰⵎⵓⵏ  ⴷ  ⵓⴷⵍⵙⴰⵏ  ⵏ  ⵉⵏⵍⵎⴰⴷⵏ  ⴷ  ⵜⵏⵍⵎⴰⴷⵉⵏ,  ⴷ  ⵓⵙⴷⵓⵙ  
ⵏ  ⵉⵎⵢⴰⵙⵙⴰⵜⵏ  ⵉⵏⴰⵎⵓⵏⵏ,  ⴷ  ⵜⵎⵓⵏⵜ  ⵏ  ⵡⴰⵎⵓⵏ.  

ⴰⵔ  ⵉⵥⵕⵕⴰ  ⵓⵙⵇⵇⵉⵎ  ⵎⴰⵙ  ⵜⴳⴰ  ⵜⵏⴰⴹⵜ  ⴰⴷ  ⵢⴰⵏ  ⵓⵣⵎⵣⵣⵓ  ⴷ  ⵢⵓⵙⴰⵏ  ⵉ  ⵎⴰⵢⴰ  
ⴷ :

 - ⴰⵙⵇⵙⵉ  ⴷ  ⵓⵙⴷⵔⵓ  ⵏ  ⵜⴰⵏⵏⴰⵢⵜ  ⴳ  ⵎⴰⴷ  ⵉⵥⵍⵉⵏ  ⵙ  ⵜⵥⵥⵉⴹⵕⴰ  ⵏ  ⵓⵏⴳⵔⴰⵡ  
ⴰⵙⴳⵎⴰⵏ  ⴰⴼⴰⴷ  ⴰⴷ  ⵉⵍⴽⵎ  ⵉⵡⵜⵜⴰⵙⵏ  ⵏⵏⵙ  ⵏ  ⵓⵙⴳⵎⵉ,  ⴷ  ⵎⴰⵙ  ⵉⴳⴰ  ⵓⵙⴳⵎⵉ  ⵅⴼ  
ⵉⵣⴰⵍⵉⵡⵏ  ⵢⴰⵜ  ⵜⵎⵙⵜⴳⴳⴰⵔⵜ  ⵉⴱⴹⴰⵏ  ⵡⴼ  ⵜⵉⵏⵎⵍ,  ⴷ  ⵜⵡⵊⴰ  ⴷ  ⵡⴰⵎⵎⴰⴽⵏ  ⵏ  
ⵓⵙⵏⵖⵎⵙ  ⴷ  ⵜⵎⵔⵙⴰⵍ  ⴰⴹⵏⵉⵏ  ⵍⵍⵉ  ⵖⵓⵔ  ⵍⵍⴰⵏ  ⵉⵡⵜⵜⴰⵙⵏ  ⵥⵍⵉⵏⵉⵏ  ⵙ  ⵓⵙⴳⵎⵉ  
ⴷ  ⵜⴷⵍⵙⴰ  ⴷ  ⵡⵓⵜⵓⵢ,  ⴷⴷⵓ  ⵏ  ⵓⵎⴰⵍⵓ  ⵏ  ⵓⵙⵎⵙⴰⵙⴰ  ⴳ  ⵜⵍⴰⵍⵉⵏ  ⴷ  ⵓⵎⵣⴰⵔⴰⵢ  
ⴳ  ⵉⵡⵜⵜⴰⵙⵏ ;

 - ⴰⵙⵎⵏⵉⴷ  ⵏ  ⵜⵓⴳⵜ  ⵏ  ⵜⴰⵏⵏⴰⵢⵉⵏ  ⴷ  ⵉⵙⵖⵍⴰⴼ  ⵥⵍⵉⵏⵉⵏ  ⵙ  ⵓⵙⴷⵓⵙ  ⵏ  ⵓⵙⴳⵎⵉ  ⵅⴼ  
ⵉⵣⴰⵍⵉⵡⵏ,  ⴷ  ⵓⵙⵏⴼⵍ  ⵏ  ⵜⵖⴰⵔⴰ  ⵏⵏⵙ  ⴳ  ⵉⵙⵡⵉⵔⵏ  ⵉⵙⵍⴳⴰⵏⵏ  ⴷ  ⵡⵉⵏ  ⵜⵎⵔⵙⴰⵍ,  

ⵜⴰⵏⴰⴹⵜ  ⵅⴼ  « ⵓⵙⴳⵎⵉ  ⵉⵥⵍⵉⵏ  ⵙ  ⵉⵣⴰⵍⵉⵡⵏ  ⴳ  ⵓⵏⴳⵔⴰⵡ  
ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ  ⴰⵎⴰⵙⵙⴰⵏ »

ⴷ  ⵉⵏⴼⴳⴰⵏⵏ  ⴷ  ⵉⵙⴳⵎⴰⵏⵏ ⴷ  ⵉⵥⵕⴼⴰⵏⵏ,  ⴰⵢⵍⵍⵉ  ⴰⴽⴽⵯ  ⵉⴳⴰⵏ  ⴰⴱⵔⵉⴷ  ⵉⴼⴰⵡⵏ   ⴳ  
ⵜⵎⵙⵙⵉⵍⵉⵜ  ⵏ  ⵉⵏⵎⵎⴰⵍⵏ  ⵏ  ⵜⴳⵎⵉ  ⵜⴰⴷⵎⵙⴰⵏⵜ,  ⴷ  ⵓⵙⴱⵓⵖⵍⵓ  ⵏ  ⵡⴰⴷⴷⴰⴷⵏ  ⵏ  
ⵉⵡⴷⴰⵏ  ⴷ  ⵓⵙⵏⴼⵍ  ⴰⵙⵓⵍⴰⵏ  ⵏ  ⵉⵏⵎⵎⴰⵍⵏ  ⵏ  ⵜⴳⵎⵉ  ⵜⴰⵏⴼⴳⴰⵏⵜ  ⴷ  ⵜⵉⵏ  ⵜⵡⵏⵏⴰⴹⵜ.    

ⵉⵚⴽⴰ  ⵓⵙⵇⵇⵉⵎ  ⵜⴰⵏⵏⴰⵢⵜ  ⵏⵏⵙ  ⴳ  ⵎⴰⴷ  ⵉⵥⵍⵉⵏ  ⵙ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ  
ⵅⴼ  ⵢⴰⵜ  ⵜⵎⵢⴰⴷⴰⵙⵜ  ⵜⴰⵖⵣⵓⵔⴰⵏⵜ,  ⴳ  ⵍⵍⴰⵏ  ⵉⵙⵡⵉⵔⵏ  ⵉⵏⵉⵎⴰⵏⵏ  ⴷ  ⵡⵉⵏ  
ⵜⵎⵙⴽⵔⵜ,  ⵓⵍⴰ  ⵉⵙⵡⵉⵔⵏ  ⵉⵏⴰⵎⵓⵏⵏ  ⴷ  ⵓⵖⵔⵉⵎⵏ  ⴷ  ⵉⴷⵍⵙⴰⵏⵏ  ⵓⵍⴰ  ⴰⵡⴷ  ⵉⵙⵡⵉⵔⵏ  
ⵏ  ⵜⵡⵏⵏⴰⴹⵜ,  ⵓⵍⴰ  ⴰⴽⴽⵯ  ⵉⴱⴰⵔⴰⵣⵏ  ⵥⵍⵉⵏⵉⵏ  ⵙ  ⵜⵓⵜⵍⴰⵢⵉⵏ  ⴷ  ⵜⵓⵙⵙⵏⵉⵡⵉⵏ  ⴷ  
ⵜⵙⵓⴳⴰⵔ,  ⵎⴰⵢⴰ  ⴷ  ⴰⴽⴽⵯ  ⵏⵙⵎⴷ  ⴰⵙ  ⴰⴷⴷⵓⵔ  ⴰⵅⴰⵜⴰⵔ  ⵉⵍⵍⴰⵏ  ⵖⵓⵔ  ⵡⴰⵎⵎⴰⴽⵏ  
ⵏ  ⵜⵉⴽⵏⵓⵍⵓⵊⵉⵜ  ⵜⴰⵎⴰⵢⵏⵓⵜ,  ⵙⵍⴰⵡⴰⵏ  ⴰⴽⴽⵯ  ⴰⴷⵖⴰⵔ  ⵢⴰⵜⵜⵓⵢⵏ  ⵍⵍⵉ  ⵜⵓⵎⵥ  ⴳ  
ⵜⵓⴷⵔⵜ  ⵏ  ⵉⵖⵔⵔⵉⵎⵏ  ⵏ  ⵡⴰⵙⵙⴰ,  ⵙⵍⴰⵡⴰⵏ  ⴰⴽⴽⵯ  ⴳ  ⵜⵓⴷⵔⵜ  ⵏⵏⵙⵏ  ⴷ  ⵡⴰⴷⴷⴰⴷⵏ  
ⵏⵏⵙⵏ  ⴷ  ⵎⴰⵏⵉⴽ  ⵙ  ⴰ  ⵙⵎⵓⵇⵇⵓⵍⵏ  ⵉⵅⴼⴰⵡⵏ  ⵏⵏⵙⵏ  ⴷ  ⵉⵎⵢⴰⵙⵙⴰⵜⵏ  ⵏⵏⵙⵏ  ⴷ  ⵡⵉⵢⵢⴰⴹ.

ⵜⵓⵛⴽⴰ  ⴷ  ⵜⵏⴰⴹⵜ  ⴰⴷ  ⴳ  ⵢⴰⵏ  ⵡⴰⴷⴷⴰⴷ  ⴰⵏⴰⵎⵓⵔ  ⴷ  ⵓⴳⵔⴰⵖⵍⴰⵏ  ⵉⵜⵜⵎⵓⵙⵙⵓⵏ  ⵙ  
ⵜⵓⴳⵜ  ⵏ  ⵜⵙⴰⵖⵓⵍⵉⵏ  ⵜⵉⵎⴰⵢⵏⵓⵜⵉⵏ  ⵏ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ.

ⵜⵜⴰⵡⵙⴽⴰⵔⵏ  ⵎⵏⵏⴰⵡ  ⵉⵙⵏⴼⵍⵏ  ⴳ  ⵜⵎⴰⵣⵉⵔⵜ  ⵏⵏⵖ  ⵍⵎⵖⵔⵉⴱ,  ⵙⵡⴰ  ⴳ  ⵓⴱⴰⵔⴰⵣ  ⵏ  
ⵜⵎⵔⵙⴰⵍ  ⵏⵖⴷ  ⴰⵣⵣⵔⴰⴼ,  ⴰⵢⵍⵍⵉ  ⴷ  ⵉⴼⴰⵡⵏ  ⴳ  ⵜⵎⵏⴹⴰⵡⵜ  ⵏ  2011,  ⵍⵍⵉ  ⵉⴼⴽⴰⵏ  
ⵉ  ⵓⵏⴳⵔⴰⵡ  ⵏ  ⵉⵣⴰⵍⵉⵡⵏ  ⵉⵛⵛⴰⵔⵏ  ⵢⴰⵏ  ⵡⴰⵔⴰⵢ  ⵉⵥⵍⵉⵏ, ⵙⵡⴰ  ⴳ  ⵜⵣⵡⵓⵔⵜ  ⵏⵏⵙ  ⵏⵖⴷ  
ⴽⵉⴳⴰⵏ  ⵏ  ⵉⵎⴰⴳⵔⴰⴷⵏ  ⵏⵏⵙ,  ⵜⵉⵍⵉ  ⴰⴽⴽⵯ  ⴳ  ⵜⵉⵣⵡⵉⵔⵉ  ⵏⵏⵙⵏ,  ⵜⵓⵚⴽⴰ  ⵏ  ⵜⵓⴷⵔⵜ  
ⵜⴰⵏⴰⵎⵓⵏⵜ  ⵅⴼ  ⵉⵣⴰⵍⵉⵡⵏ  ⵏ  ⵜⴷⵉⵎⵓⵇⵕⴰⵜⵉⵜ  ⴷ  ⵉⵣⵔⴼⴰⵏ  ⵏ  ⵓⴼⴳⴰⵏ,  ⴷ  ⵜⴷⵔⴼⵉ  ⴷ  
ⵜⵉⵣⵉ  ⴷ  ⵉⵙⴽⵉⵍ  ⵊⴰⵔ  ⴰⵏⴰⵡⵏ,  ⴷ  ⵜⵎⵓⵔⵉ  ⴳ  ⵜⵍⵍⴰ  ⵜⵎⵙⵜⴳⴳⴰⵔⵜ;  ⴷ  ⵓⵙⵔⵓⵙ  
ⵏ  ⵓⵙⴳⴷ  ⵏ  ⵍⵉⵙⵍⴰⵎ  ⴳ  ⵓⴷⵖⴰⵔ  ⴰⵎⵣⵡⴰⵔⵓ  ⴳ  ⵜⵎⴰⴳⵉⵜ  ⵜⴰⵎⵖⵔⴰⴱⵉⵜ ;  ⴷ  
ⵡⴰⵔⴰⵢ  ⵏ  ⵜⴰⵎⵓⵏⵜ  ⵜⴰⵏⴰⵎⵓⵔⵜ  ⴷ  ⵜⵏⴰⴽⴰⵍⵜ,  ⴷ  ⵜⴰⵎⵓⵏⵜ  ⵏ  ⵉⴳⵣⵎⴰⵏ  ⵏ  ⵜⵎⴰⴳⵉⵜ  
ⵏⵏⵙ  ⵎⵓ  ⴳⴳⵓⵜⵏ  ⵉⴼⵔⴷⵉⵙⵏ  ⵏⵏⵙ  ⵓⵍⴰ  ⵉⵙⵓⴳⴰⵎ  ⵏⵏⵙ ;  ⵖⵉⴽⵍⵍⵉ  ⴷ  ⵉⵇⵇⴰⵏ  ⵉⵎⵉⵥ  
ⵏ  ⵉⵣⴰⵍⵉⵡⵏ  ⵏ  ⵓⵏⵏⵓⵕⵥⵎ  ⴷ  ⵜⵖⵢⴰⵙⵜ  ⴷ  ⵜⵏⴰⵎⵎⴰⵙⵜ  ⴷ  ⵓⵙⵓⵔⴼ  ⴷ  ⵓⵙⵏⴼⵍⵓⵍ  ⴷ  
ⵓⵏⵢⴰⵍⴽⴰⵎ  ⴷ  ⵓⵎⵢⴰⵡⴰⴹ  ⵉⵛⵛⴰⵔⵏ  ⵊⴰⵔ  ⵜⴷⵍⵙⵉⵡⵉⵏ  ⴷ  ⵜⵖⵔⵎⵉⵡⵉⵏ  ⵜⵉⵏⴼⴳⴰⵏⵉⵏ.  

ⴳ  ⵎⵏⵉⴷⴰⴷ  ⵏⵉⵜ,  ⴰⵔ  ⴷ  ⵜⵜⴰⵡⵉⵏⵜ  ⵜⵉⵏⴰⵡⵉⵏ  ⵜⵉⴳⵍⴷⴰⵏⵉⵏ  ⵎⴰⵙ  ⵉⵍⵍⴰ  ⵓⴷⴷⵓⵔ  
ⵢⴰⵜⵜⵓⵢⵏ  ⴳ  ⵓⵙⴷⵓⵙ  ⵏ  ⵓⵡⴰⵏⴽ  ⵏ  ⵓⵣⵔⴼ  ⴷ  ⵓⵙⵍⴳⵏ  ⴷ  ⵜⵎⵔⵙⴰⵍ,  ⴷ  ⵓⵎⵙⴰⵙⴰ  
ⵉⵍⵍⴰⵏ  ⵊⴰⵔ  ⵜⴰⴷⵉⵎⵓⵇⵕⴰⵜⵉⵜ  ⴷ  ⵜⴳⵎⵉ  ⵜⴰⵏⴼⴳⴰⵏⵜ  ⵓⵍⴰ  ⵜⵉⵏ  ⵜⵡⵏⵏⴰⴹⵜ,  ⴷ  
ⵓⵙⴷⵓⵙ  ⵏ  ⵉⵣⴰⵍⵉⵡⵏ  ⵏ  ⵜⵎⵙⴽⵉⵔⵜ  ⵜⵓⵖⵔⵉⵎⵜ,  ⴷ  ⵡⴰⴷⴷⵓⵔ  ⵢⴰⵜⵜⵓⵢⵏ  ⵉⵍⵍⴰⵏ  
ⵖⵓⵔ  ⵜⵉⵏⵎⵍ  ⴳ  ⵓⴱⴰⵔⴰⵣ  ⵏ  ⵜⴳⵎⵉ  ⵏ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ.

ⴳ  ⵎⴰⴷ  ⵉⵥⵍⵉⵏ  ⵙ  ⵉⵙⵏⴼⵍⵏ  ⵉⵏⴰⵎⵓⵏⵏ,  ⵉⴷⵔⴰ  ⵡⴰⵎⵓⵏ  ⴰⵎⵖⵔⵉⴱⵉ  ⴳ  ⵓⵏⴳⵔⴰⵡ  
ⴰⴳⵔⴰⵖⵍⴰⵏ  ⴷ  ⵜⵎⵢⴰⵇⵇⴰⵏⵉⵏ  ⵏⵏⵙ  ⵥⵍⵉⵏⵉⵏ  ⵙ  ⵉⵣⵔⴼⴰⵏ  ⵏ  ⵓⴼⴳⴰⵏ  ⴷ  ⵜⵎⵖⴰⵔⵜ  ⴷ  
ⵓⵔⴱⴰ,  ⴷ  ⵓⵙⴱⴷⴷⵉ  ⵏ  ⴽⵔⴰ  ⵉⴳⴰⵏ  ⴰⵙⵏⵓⵃⵢⵓ  ⵉⵍⵍⴰⵏ  ⵅⴼ  ⵜⵎⵖⴰⵔⵜ,  ⴷ  ⵉⵙⴽⵉⵍ  
ⵊⴰⵔ  ⵡⴰⵏⴰⵡⵏ,  ⴷ  ⵓⵙⴱⴷⴷⵉ  ⵏ  ⵓⵙⵔⴼⵓⴼⵏ,  ⴷ  ⵉⵣⵔⴼⴰⵏ  ⵏ  ⵉⵎⵖⴹⴰⵕ  ⴷ  ⵎⵉⴷⴷⵏ  
ⵍⵍⴰⵏⵉⵏ  ⴳ  ⵡⴰⴷⴷⴰⴷⵏ  ⵥⵍⵉⵏⵉⵏ,  ⴷ  ⵉⵖⴰⵡⴰⵙⵏ  ⵏ  ⵓⵙⵉⴷⴼ  ⵏ  ⵉⵔⴱⴰⵏ  ⵉⴱⵕⵕⴰⵏⵉⵏ  
ⵍⵍⴰⵏⵉⵏ  ⴳ  ⵍⵎⵖⵔⵉⴱ  ⵙ  ⵜⵖⴰⵔⴰⵙⵜ  ⵓⵔ  ⵉⴳⵉⵏ  ⵜⴰⵣⵔⴼⴰⵏⵜ,  ⵓⵍⴰ  ⴰⵙⴷⵓⵙ  ⵏ  
ⵓⵎⵢⴰⵏⴰⵡ  ⴰⴷⵍⵙⴰⵏ  ⴷ  ⵓⵙⵏⵉⵍⵙ.

ⵜⵓⵛⴽⴰ  ⴷ  ⵜⵏⴰⴹⵜ  ⴰⴷ  ⴳ  ⵢⴰⵜ  ⵜⵉⵣⵉ  ⵍⵍⵉ  ⴳ  ⴳⴳⵓⵜⵏⵜ  ⵜⵎⵓⴽⵔⵉⵙⵉⵏ  ⵥⵍⵉⵏⵉⵏ  
ⵙ  ⵓⴱⴰⵔⴰⵣ  ⵏ  ⵉⵣⵔⴼⴰⵏ  ⵖⴰⵔ  ⵉⵔⴱⴰⵏ  ⴷ  ⵉⵄⵔⵔⵉⵎⵏ, ⵙⵡⴰ ⴳⴰⵏ  ⵉⴼⵔⵅⴰⵏ  ⵓⵍⴰ  
ⵜⵉⴼⵔⵅⵉⵏ,  ⴳ  ⵓⴳⵏⵙ  ⵏ  ⵜⵉⵏⵎⵍ  ⵓⵍⴰ  ⴱⵕⵕⴰ  ⵏⵏⵙ, ⵖⵉⴽⵍⵍⵉ  ⴳⴳⵓⵜⵏⵜ  ⵜⵡⵓⵔⵉⵡⵉⵏ  
ⵍⵍⵉ  ⵉⵙⴽⴰⵔ  ⵡⴰⵎⵓⵏ  ⵓⵖⵔⵉⵎ,  ⴳ  ⵓⴱⴰⵔⴰⵣ  ⵏ  ⵓⵙⴷⵓⵙ  ⵏ  ⵜⴳⵎⵉ  ⵜⴰⵏⴰⵎⵓⵏⵜ  
ⴳ  ⴽⵔⴰ  ⵉⴳⴰⵏ  ⵉⵙⵡⵉⵔⵏ  ⵏⵏⵙ,  ⵖⵉⴽⵍⵍⵉ  ⵖⵓⵔⵙ  ⵉⵍⵍⴰ  ⵡⴰⴷⴷⵓⵔ  ⵢⴰⵜⵜⵓⵢⵏ  ⴳ  
ⵓⴱⴰⵔⴰⵣ  ⵏ  ⵓⵙⴷⵓⵙ  ⵏ  ⵓⵏⴳⵔⴰⵡ  ⵏ  ⵉⵣⴰⵍⵉⵡⵏ  ⴷ  ⵜⴷⵍⵙⴰ  ⵏ  ⵉⵣⵔⴼⴰⵏ  ⵏ  ⵓⴼⴳⴰⵏ,  
ⴷ  ⵡⴰⵔⴰⵢ  ⵏⵏⵙ  ⴷ  ⵓⵙⴱⵓⵖⵍⵓ  ⵏⵏⵙ.

ⴳ  ⵓⴱⴰⵔⴰⵣ  ⴰⴳⵔⴰⵖⵍⴰⵏ, ⵉⵍⵍⴰ  ⵡⴰⴷⴷⵓⵔ  ⴱⴰⵀⵔⴰ  ⵢⴰⵜⵜⵓⵢⵏ  ⵖⵓⵔ  ⵓⵙⴳⵎⵉ  
ⵅⴼ  ⵉⵣⴰⵍⵉⵡⵏ  ⵍⵍⵉ  ⵉⴳⴰⵏ  ⵢⴰⵜ  ⴳ  ⵜⵙⵜⵔⴰⵜⵉⵊⵉⵏ  ⵏ  ⵜⵎⵜⵜⴰ  ⵉⵎⵓⵏⵏ, ⵙⵍⴰⵏ  
ⴰⴽⴽⵯ  ⴳ  ⵢⴰⵏ  ⵓⵎⴰⴹⴰⵍ  ⵉⴽⵜⴰⵔⵏ  ⵙ  ⵉⵙⵏⴼⵍⵏ  ⴷⵔⴰⵏⵉⵏ  ⴷ  ⵉⵜⵜⴰⵛⴽⴰⵏ  ⴷⵍⵃⵉⵏ,  
ⴳⵉⵏ  ⵜⴰⵎⵏⵜⵉⵍⵜ  ⴳ  ⵜⴰⵙⵙⴰⵙⵉⵏ  ⴷ  ⵉⵎⵓⴽⵔⵉⵙⵏ  ⵏ  ⵜⵙⴰⵖⵓⵍⵉⵏ,  ⴷ  ⵉⵎⵅⵓⵎⴱⴰⵔ  
ⵍⵍⵉ  ⴹⵕⵕⴰⵏⵉⵏ  ⵜⵉⵎⴰⴳⵉⵜⵉⵏ  ⴽⵔⴰ  ⴳⴰⵏⵜ,  ⴹⵕⵕⵓⵏ  ⴰⵡⴷ  ⵜⴰⵎⵏⴹⴰⵡⵜ  ⴷ  ⵜⵏⵓⴼⴰ  
ⵜⵉⵏⴰⵎⵓⵏⵉⵏ,  ⴷ  ⵜⴷⵉⵎⵓⵇⵕⴰⵜⵉⵜ  ⴷ  ⵜⵎⵓⵔⵉ  ⴳ  ⵓⵙⵡⵉⵔ  ⵏⵏⵙ   ⴰⴷⵖⴰⵔⴰⵏ  ⵏⵖⴷ  
ⴰⵎⴰⴹⵍⴰⵏ  ⵙ  ⵓⴼⵔⵉⵙ  ⵢⴰⵜⵜⵓⵢⵏ,  ⵣⵓⵏⴷ  ⴰⵔⴼⵓⴼⵏ  ⵏ  ⵜⵡⵏⵏⴰⴹⵜ  ⴷ  ⵉⵙⵏⴼⵍⵏ  ⵏ  
ⵓⵏⵣⵡⵉ,  ⴷ  ⵉⵎⴰⵖⵏ  ⴷ  ⵉⵎⵣⴰⵔⴰⵢⵏ  ⵏ  ⵓⴳⵏⵙ  ⴷ  ⵡⵉⵏ  ⴱⵕⵕⴰ,  ⴷ  ⵓⵙⴽⴰⵏ  ⴷ  ⵜⴽⵕⴹⵉ  ⴷ  
ⵡⴰⴳⴳⴰⵖ  ⵏ  ⵜⵖⴰⵍⵜ  ⴷ  ⵜⴰⵢⴷⵢⵓⵍⵓⵊⵉⵜ,  ⵏⵙⵎⴷ  ⴰⵙⵏ  ⵉⵙⵏⴼⵍⵏ   ⵉⵏⴰⵎⵓⵏⵏ,  ⴷ  ⵜⵏⵓⴼⴰ  
ⵜⵉⵎⴰⵢⵏⵓⵜⵉⵏ  ⵏ  ⵡⴰⵎⵓⵏ  ⵍⵍⵉ  ⴷ  ⵜⵜⴼⴼⴰⵖⵏⵉⵏ  ⴷ  ⵡⴰⵏⴰⵡⵏ  ⵉⵎⴰⵢⵏⵓⵜⵏ  ⵏ  ⵜⵓⴷⵔⵜ.

ⵉⴳⴰ  ⵓⵏⴳⵔⴰⵡ  ⵏ  ⵉⵣⴰⵍⵉⵡⵏ  ⵛⵛⴰⵔⵏⵉⵏ  ⵍⵍⵉ  ⴷ  ⵜⵉⵡⵉ  ⵜⵎⵏⴹⴰⵡⵜ,  ⵢⴰⵜ  ⵜⵙⴰⵖⵓⵍⵜ  
ⵜⴰⴷⵙⵍⴰⵏⵜ  ⵏ  ⵉⵣⴰⵍⵉⵡⵏ  ⵍⵍⵉ  ⴷ  ⵉⵇⵇⴰⵏ  ⵜⵉⵏⵎⵍ  ⴰⴷ  ⴷ  ⵜⵙⵙⵏⴽⵔ  ⵉⵏⵍⵎⴰⴷⵏ  
ⵅⴼ  ⵜⵓⵎⴰⵢⵉⵏ  ⵏⵙ. ⵉⴳⴰ  ⵓⵏⴳⵔⴰⵡ  ⵏ  ⵉⵣⴰⵍⵉⵡⵏ  ⵢⴰⵜ  ⵜⵙⴰⵖⵓⵍⵜ  ⵉⵏⵏⵓⵕⵥⵎⵏ  ⵅⴼ  
ⵉⵙⵡⴰⵍⴰⵜⵏ  ⵏ  ⵉⵣⴰⵍⵉⵡⵏ  ⵉⴳⵔⴰⵖⵍⴰⵏⵏ  ⴷ  ⵉⵣⴰⵍⵉⵡⵏ  ⵏ  ⵓⵎⴰⴹⴰⵍ.

ⵜⴱⵉⴷ  ⵜⵏⴰⴹⵜ  ⴰⴷ  ⵅⴼ  ⵉⵙⵡⴰⵍⴰⵜⵏ  ⵏ  ⵜⴰⵏⵏⴰⵢⵜ  ⵜⴰⵙⵜⵔⴰⵜⵉⵊⵉⵜ  ⵏ  2015-
2030,  ⵍⵍⵉ  ⵉⵙⵔⵙⵏ  ⵜⵉⵏⵎⵍ  ⴳ  ⵢⴰⵏ  ⵓⴷⵖⴰⵔ  ⵢⴰⵜⵜⵓⵢⵏ  ⴳ  ⵓⵙⵏⵜⵉ  ⴰⵏⴰⵎⵓⵏ,  ⵜⴳ  
ⵉⵡⵜⵜⴰⵙⵏ  ⵏⵏⵙ  ⴳ  ⵡⴰⵎⵎⴰⴽⵏ  ⵍⵍⵉ  ⵜⵜⴰⵍⵏⵉⵏ  ⴰⵙⵏⴼⵍ,  ⴰⴼⴰⴷ  ⴰⴷ  ⵜⵉⵍⵉ  ⵜⵓⵚⴽⴰ  
ⵏ  ⵢⴰⵜ  ⵜⵉⵏⵎⵍ  ⵉⴳⴰⵏ  ⵜⴰⵎⴰⵢⵏⵓⵜ,  ⵉⴱⵉⴷⴷⵏ  ⵅⴼ  ⵓⵙⵓⵎⵓ  ⴷ  ⵜⵖⴰⵔⴰ  ⴷ  ⵜⴳⵎⵉ  ⵏ  
ⵓⴼⴳⴰⵏ  ⵓⵍⴰ  ⴰⵎⵓⵏ.  

ⵜⵍⴰ  ⵜⵏⴰⴹⵜ;  ⴰⴷ  ⵉⵥⵍⵉⵏ  ⵙ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ  ⴳ  ⵓⵏⴳⵔⴰⵡ  ⴰⵏⴰⵎⵓⵔ  ⵏ  
ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ  ⴰⵎⴰⵙⵙⴰⵏ;  ⵎⵏⵏⴰⵡ  ⵉⵡⵜⵜⴰⵙⵏ  ⴰ  ⵜⵏ  ⵉⴳⴰⵏ  ⴷ :

 - ⵜⵉⵡⵉⵣⵉ  ⵏ  ⵓⵏⴳⵔⴰⵡ  ⴰⵙⴳⵎⴰⵏ  ⴰⴼⴰⴷ  ⴰⴷ  ⵢⵉⵥⴹⵉⵕ  ⴰⴷ  ⵉⵍⴽⵎ  ⵢⴰⵏ  ⴳ  
ⵉⵡⵜⵜⴰⵙⵏ  ⵏⵏⵙ  ⵉⴷⵙⵍⴰⵏⵏ,  ⵍⵍⵉ  ⵜ  ⵉⴳⴰⵏ  ⴷ  ⵓⵙⴳⵎⵉ  ⴰⵏⴰⵎⵓⵏ  ⴷ  ⵜⵏⴽⵔⴰ ;

 - ⵜⵉⵡⵉⵣⵉ  ⵏⵏⵙ  ⴰⴼⴰⴷ  ⴰⴷ  ⵉⵙⵏⴼⵍ  ⵙ  ⵜⵖⴰⵔⴰⵙⵜ  ⵜⴰⵙⵓⵍⴰⵏⵜ  ⵜⴰⵖⴰⵔⴰ  
ⵏ  ⵓⵏⴳⵔⴰⵡ  ⵏ  ⵓⵙⵎⵓⵜⵜⴳ  ⵏⵏⵙ,  ⵙ  ⵜⵎⴰⵎⴽⵜ  ⵍⵍⵉ  ⴳ  ⵜⵎⵙⴰⵙⴰ  ⵜⵓⵚⴽⴰ  ⵏ  
ⵜⵓⵙⵙⵏⵉⵡⵉⵏ  ⴷ  ⵜⴳⵎⵉ  ⵏ  ⵜⵙⵏⵉⴳⵉⵜⵉⵏ  ⴷ  ⵓⵙⴷⵓⵙ  ⵏ  ⵉⵣⴰⵍⵉⵡⵏ ;

 - ⵜⵉⵡⵉⵣⵉ  ⵉ  ⵜⵉⵏⵎⵍ  ⴰⴼⴰⴷ  ⴰⴷ   ⵙⵢⴰⴼⴰⵏ  ⵉⵏⵍⵎⴰⴷⵏ  ⴳ  ⵓⵙⵉⴷⴼ  ⴰⵏⴰⵎⵓⵏ  ⴷ  
ⵓⴷⵍⵙⴰⵏ  ⴷ  ⵡⴰⴷ  ⵉⵥⵍⵉⵏ  ⵙ  ⵉⵣⴰⵍⵉⵡⵏ ; 

 - ⴰⵙⵏⴼⵍ  ⵏ  ⵜⵖⴰⵔⴰⵙⵉⵏ  ⵏ  ⵜⵡⵓⵔⵉ  ⵏⵏⵙ  ⵜⴰⵙⴳⵎⴰⵏⵜ  ⴷ  ⵓⵏⴳⵔⴰⵡ  ⵏ  ⵉⵎⵢⴰⵙⵙⴰⵜⵏ  
ⴳ  ⵓⴳⵏⵙ  ⵏ  ⵉⵙⴰⵢⵔⴰⵔⵏ  ⵏⵏⵙ,  ⴷ  ⵊⴰⵔ  ⵜⵎⵔⵙⴰⵍ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  
ⵓⵔⵣⵣⵓ  ⴷ  ⴰⵢⵍⵍⵉ  ⴰⵙ  ⵉⵙⵙⵓⵜⵍⵏ,  ⵙ  ⵜⵖⴰⵔⴰⵙⵜ  ⵍⵍⵉ  ⵉⵙⴷⵓⵙⵏ  ⴰⴱⴰⵔⴰⵣ  
ⵏ  ⵉⵣⴰⵍⵉⵡⵏ   ⴷ  ⵜⴷⵍⵙⴰ  ⵏ  ⵉⵣⵔⴼⴰⵏ  ⴷ  ⵜⵙⵓⵖⵓⵏⵉⵏ ;

 - ⴰⴷ  ⵉⴳ  ⵓⵏⴳⵔⴰⵡ  ⴰⵙⴳⵎⴰⵏ  ⵢⴰⵜ  ⵙⴳ  ⵜⵔⵙⴰⵍ  ⵏ  ⵓⵙⵏⴼⵍ  ⴳ  ⵡⴰⵎⵓⵏ  ⵏⵏⴰ  ⴳ  ⵉⵍⵍⴰ  
ⵓⵏⴳⵔⴰⵡ  ⵏ  ⵉⵣⴰⵍⵉⵡⵏ  ⵍⵍⵉ  ⴷ  ⵜⵉⵡⵉ  ⵜⵎⵏⴹⴰⵡⵜ ;

ⴰⵙⴳⵓⵎ  ⴰⵎⵣⵡⴰⵔⵓ :  ⴰⵙⴳⵎⵉ  ⵅⴼ  ⵉⵣⴰⵍⵉⵡⵏ  ⴳ  ⵓⵏⴳⵔⴰⵡ  ⴰⵙⴳⵎⴰⵏ :  
ⵜⵉⵍⴰⵡⵜ  ⴷ ⵜⵏⵥⵕⵉⵏ 

ⵜⵉⵍⴰⵡⵜ

ⵉⵍⴽⵎ  ⵓⵏⴳⵔⴰⵡ  ⴰⵙⴳⵎⴰⵏ  ⴰⵎⵖⵔⴰⴱⵉ;  ⴳ  ⵓⴱⴰⵔⴰⵣ  ⵏ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ;  
ⵎⵏⵏⴰⵡ  ⵉⵡⵜⵜⴰⵙⵏ,  ⵙⵡⴰ  ⴳ  ⵓⵙⴰⵢⵙ  ⵏ  ⵉⵙⵏⵜⴰⵢ  ⵏ  ⵓⵙⵏⴼⵍ  ⵏⵏⵙ  ⵏⵖⴷ  ⴳ  ⵓⵙⵡⵉⵔ  ⵏ  
ⵜⵙⵔⵜⴰⵢ  ⵜⵉⴳⴷⵓⴷⴰⵏⵉⵏ  ⴳ  ⵉⴱⴰⵔⴰⵣⵏ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴷ  ⵓⵔⵣⵣⵓ,  ⵔⴰ  

ⵏⴱⴷⵔ  ⴳ  ⵉⵡⵜⵜⴰⵙⵏ  ⴰⴷ  ⵎⴰⵢⴰ  ⴷ :

 - ⵜⵙⵔⵙ  ⵜⵎⵢⴰⵇⵇⴰⵏⵜ  ⵜⴰⵏⴰⵎⵓⵔⵜ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ  ⴽⵉⴳⴰⵏ  ⵏ  ⵜⵔⵙⴰⵍ  
ⵍⵍⵉ  ⵉⵙⵡⴰⵍⴰⵏ  ⴰⵏⴳⵔⴰⵡ  ⵏ  ⵓⵙⴳⵎⵉ  ⴷ  ⵓⵙⵎⵓⵜⵜⴳ,  ⵣⴷⵉⵏⵜ  ⵜⵓⴳⵜ  ⵏ  ⵜⵔⵙⴰⵍ  
ⴰⴷ  ⴷ  ⵍⵉⵙⵍⴰⵎ  ⴷ  ⵜⵎⵓⵔⵉ  ⴳ  ⵉⵍⵍⴰ  ⵓⵍⴷⵓⴷⵉ  ⴷ  ⵓⵙⵓⵔⴼ  ⴷ  ⵜⴰⵢⵔⵉ  ⵏ  
ⵜⵓⵙⵙⵏⴰ  ⴷ  ⵓⵙⵏⴼⵍⵓⵍ,  ⴷ  ⵜⵙⵏⵜⴰⵢⵜ,  ⵖⵉⴽⵍⵍⵉ  ⵉⴷⵍⴰ  ⵜⴰⵡⵓⵔⵉ  ⵜⴰⵙⴳⵎⴰⵏⵜ  
ⵙ  ⵜⴰⵏⵏⴰⵢⵜ  ⵉⴱⴷⴷⵏ  ⵅⴼ  ⵉⵣⵔⴼⴰⵏ  ⴷ  ⵜⵙⵓⵖⵓⵏⵉⵏ,  ⵉⵥⵍⵉⵏ  ⵙ  ⵉⵡⴷⴰⵏ  ⴷ  
ⵜⵔⵓⴱⴱⴰ  ⴷ  ⵜⵎⵔⵙⴰⵍ. 

 - ⴰⵙⵉⴷⴼ  ⵉⵎⵉⴽ  ⵙ  ⵢⵉⵎⵉⴽ  ⵏ  ⵓⵙⴳⵎⵉ  ⴰⵏⴰⵎⵓⵔ  ⴷ  ⵓⵙⴳⵎⵉ  ⵅⴼ  ⵉⵣⵔⴼⴰⵏ  ⵏ  
ⵓⴼⴳⴰⵏ,  ⴷ  ⵓⵙⴳⵎⵉ  ⵅⴼ  ⵜⵎⵓⵔⵉ,  ⴷ  ⵜⴷⵍⵙⴰ  ⵏ  ⵓⵙⵓⵎⵓ  ⵊⴰⵔ  ⵉⵔⴳⴰⵣⵏ  ⴷ  
ⵜⵎⵖⴰⵔⵉⵏ,  ⴷ  ⵉⵣⴰⵍⵉⵡⵏ  ⵏ  ⵓⵙⵓⵔⴼ  ⴷ  ⵓⵙⴳⵎⵉ  ⵅⴼ  ⵓⵣⵔⴰⴽ  ⵏ  ⵜⵡⵏⵏⴰⴹⵜ,  ⴷ  
ⵓⵙⵉⴷⴼ  ⵏ  ⵜⵔⵙⴰⵍ  ⵏ  ⵓⵚⴰⴹⵓⴼ  ⵏ  ⵜⵡⵊⴰ,  ⴳ  ⵜⵓⵎⴰⵢⵉⵏ  ⵏ  ⵉⴷⵍⵉⵙⵏ  ⵉⵏⵎⵍⴰⵏⵏ, ⴷ  
ⵉⵖⴰⵡⴰⵙⵏ  ⵏ  ⵓⵙⵎⵓⵜⵜⴳ  ⴰⴷⵙⵍⴰⵏ  ⴷ  ⵓⵙⵓⵍⴰⵏ,  ⵎⴰⵢⴰ  ⴷ  ⴰⴽⴽⵯ  ⵙ  ⵓⵎⵢⴰⵙⵙⴰ  
ⴷ  ⵡⴰⵢⴷⴰ  ⵓⵣⵔⵉⴼ  ⴷ  ⵓⵏⴰⵎⵓⵏ  ⵍⵍⵉ  ⵉⵜⵜⴰⵡⵙⴽⴰⵔⵏ  ⴳ  ⵜⵓⴳⵜ  ⵏ  ⵉⴱⴰⵔⴰⵣⵏ  
ⵉⵏⴰⵎⵓⵏⵏ ;  

 - ⵜⴰⵏⵏⴰⵢⵜ  ⵏ  ⵓⵙⵇⵇⵉⵎ  ⴰⵏⴰⴼⵍⵍⴰ  ⵏ  ⵓⵙⵍⵎⴷ  ⵅⴼ  « ⵜⵉⵍⴰⵍⵜ  ⵏ  ⵜⵉⵏⵎⵍ  ⴳ  
ⵜⴳⵎⵉ  ⵏ  ⵜⵎⵙⴽⵉⵔⵜ  ⵜⵓⵖⵔⵉⵎⵜ »,  ⵍⵍⵉ  ⵉⵙⵏⵏⴷⵏ  ⵅⴼ  ⵜⵓⵣⵉⵏⵜ  ⵜⴰⴳⵍⴷⴰⵏⵜ  ⵏ  
2007,  ⵍⵍⵉ  ⵉⵣⴷⵉⵏ  ⴰⵡⵜⵜⴰⵙ  ⵢⴰⵜⵜⵓⵢⵏ  ⵏ  ⵜⴳⵎⵉ  ⵏ  ⵜⵎⵙⴽⵉⵔⵜ  ⵜⵓⵖⵔⵉⵎⵜ  
ⴷ  ⵓⵙⵎⵓⵜⵜⴳ  ⵏ  ⵓⵏⵎⵓⵔⵉ  ⵍⵍⵉ  ⵢⵓⵎⵥⵏ  ⴳ  ⵜⵔⵙⴰⵍ  ⵏ  ⵓⵙⴳⴷ  ⴷ  ⵜⵎⵓⵔⵜ,  ⴷ  
ⵜⵎⴰⴳⵉⵜ  ⵏⵏⵙ  ⵎⵓ  ⴳⴳⵓⵜⵏ  ⵉⵙⵓⴳⴰⵎ,  ⴰⵏⵎⵓⵔⵉ  ⵍⵍⵉ  ⵉⴼⵍⵙⵏ  ⵙ  ⵉⵣⴰⵍⵉⵡⵏ  
ⵏ  ⵓⵙⵓⵔⴼ  ⴷ  ⵜⵡⵉⵣⵉ  ⴷ  ⵜⵎⵢⵉⴷⵉⵔⵜ  ⴷ  ⵉⵣⴰⵍⵉⵡⵏ  ⵏ  ⵜⴷⵉⵎⵓⵇⵕⴰⵜⵉⵜ,  ⴷ  
ⵓⵏⵏⵓⵕⵥⵎ  ⵅⴼ  ⵉⵣⴰⵍⵉⵡⵏ  ⵏ  ⵓⵎⴰⴹⴰⵍ.

 - ⵜⴰⵏⵏⴰⵢⵜ  ⵜⴰⵙⵜⵔⴰⵜⵉⵊⵉⵜ  ⵏ  ⵓⵙⵏⴼⵍ  2015-2030,  ⵍⵍⵉ  ⵉⵙⴽⵔⵏ  ⴰⵙⵜⴰⵢ  
ⴰⵙⵜⵔⴰⵜⵉⵊⵉ  ⵍⵍⵉ  ⴷ  ⵉⵇⵇⴰⵏⵏ  ⴳ  ⵉⵡⵜⵜⴰⵙⵏ  ⵏ  ⵓⵏⴳⵔⴰⵡ  ⴰⵙⴳⵎⴰⵏ,  ⵍⵍⵉ  
ⴱⴷⴷⵏⵉⵏ  ⵅⴼ ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ  ⵏ  ⵜⴷⵉⵎⵓⵇⵕⴰⵜⵉⵜ  ⴷ  ⵜⵎⵓⵔⵉ  ⵉⵕⵡⴰⵏ  ⴷ  
ⵜⵎⵙⴽⵉⵔⵜ  ⵜⵓⵖⵔⵉⵎⵜ  ⵉⵀⵢⵢⴰⵏ,  ⴷ  ⵜⵏⴽⵔⴰ  ⵙ  ⵓⵙⵓⵎⵓ  ⴷ  ⵓⵙⴱⴷⴷⵉ  ⵏ  ⴽⵔⴰ  
ⵉⴳⴰⵏ  ⴰⴷⴷⴰⴷⵏ  ⵏ  ⵓⵙⵏⵓⵃⵢⵓ.

 - ⵉⵖⴰⵡⴰⵙⵏ  ⵏ  ⵓⵣⵣⴳⵉⵔ  ⵏ  ⵜⴰⵏⵏⴰⵢⵜ  ⵜⴰⵙⵜⵔⴰⵜⵉⵊⵉⵜ  ⵏ  ⵓⵙⵏⴼⵍ  ⴰⵙⴳⵎⴰⵏ,  ⵍⵍⵉ  
ⵃⵉⵢⵢⵍⵏ  ⵉⴳⵔⴰⵏ  ⵏ  ⵜⵙⵏⴱⴰⴹⵜ  ⵥⵍⵉⵏⵉⵏ  ⵙ  ⵓⵙⴳⵎⵉ  ⴷ  ⵓⵙⵎⵓⵜⵜⴳ,  ⴳ  ⵓⵙⴳⴳⵯⴰⵙ  

ⵏ  2015,  ⵍⵍⵉ  ⴰⴽⴽⵯ  ⵉⵙⴰⵡⴰⵍⵏ  ⵅⴼ  ⵓⵙⴷⵓⵙ  ⵏ  ⵜⵣⴷⴳⵉ  ⴷ  ⵉⵣⴰⵍⵉⵡⵏ  ⴳ  ⵜⵉⵏⵎⵍ,  
ⵓⵍⵎⵎⵓⴷ  ⵏ  ⵜⵓⵙⵙⵏⵉⵡⵉⵏ  ⵍⵍⵉ  ⴳ  ⵍⵍⴰⵏ  ⵉⵣⴰⵍⵉⵡⵏ  ⴷ  ⵜⵎⵙⴽⵉⵔⵜ  ⵜⵓⵖⵔⵉⵎⵜ,  
ⴷ  ⵡⴰⵙⵙⴰⵢ  ⵏ  ⵜⵎⵙⵜⴳⴳⴰⵔⵜ  ⵎⵏⵉⴷ  ⵏ  ⵜⵉⵏⵎⵍ  ⴷ  ⵓⵙⴱⵓⵖⵍⵓ  ⵏⵏⵙ.

ⵎⵇⵇⴰⵔ  ⵍⴰⵏⵜ  ⵜⵢⴰⴼⵓⵜⵉⵏ  ⴰⴷ  ⴰⴷⴷⵓⵔ  ⴰⵅⴰⵜⴰⵔ,  ⵍⵍⴰⵏⵜ  ⵙⵓⵍ  ⵜⵓⴳⵜ  ⵏ  
ⵜⵎⵓⴽⵔⵉⵙⵉⵏ  ⴷ  ⵜⴰⵙⵙⴰⵙⵉⵏ  ⴳ  ⵜⵉⵍⴰⵡⵜ,  ⵔⴰ  ⴳⵉⵙⵏ  ⵏⴱⴷⵔ  ⵎⴰⵙ  ⴱⴰⵀⵔⴰ  
ⴳⴳⵓⵜⵏ  ⵉⵖⴰⵡⴰⵙⵏ  ⵏ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ,  ⵢⵉⴷⵔⵓⵙ  ⴳⵔⴰⵙⵏ  ⵓⵣⴷⴷⵓⵢ  ⴷ  
ⵓⵙⵢⴰⴼⴰ,  ⴷ  ⵓⵎⵣⴰⵔⴰⵢ  ⵍⵍⵉ  ⵉⵍⵍⴰⵏ  ⵊⴰⵔ  ⵜⵓⵎⴰⵢⵉⵏ  ⵏ  ⵉⵖⴰⵡⴰⵙⵏ  ⴰⴷ  ⴷ  ⴰⵢⵍⵍⵉ  
ⵉⵍⵍⴰⵏ  ⴳ  ⵉⴹⵕⵉⵚⵏ  ⵉⵎⴰⵢⵏⵓⵜⵏ  ⵓⵣⵔⵉⴼⵏ  ⴷ  ⵉⵎⴰⵙⵙⴰⵏⵏ  ⴷ  ⵡⵉⵏ  ⵜⵎⵔⵙⴰⵍ  ⴳ  ⵓⴳⵏⵙ  
ⵏ  ⵜⵎⴰⵣⵉⵔⵜ  ⵓⵍⴰ  ⴱⵕⵕⴰ  ⵏⵏⵙ.  ⵖⵉⴽⵍⵍⵉ  ⵉⵍⵍⴰ  ⵓⵎⵣⴰⵔⴰⵢ  ⵊⴰⵔ  ⵉⵡⵜⵜⴰⵙⵏ  
ⵏ  ⵓⵖⴰⵡⴰⵙ  ⴰⵏⵎⵍⴰⵏ  ⴷ  ⵜⵉⵍⴰⵡⵜ  ⵏ  ⵓⵙⵎⵔⵙ  ⴰⵙⴳⵎⴰⵏ  ⴳ  ⵜⵉⵏⵎⵍ,  ⵖⵉⴽⵍⵍⵉ  ⵓⵔ  
ⵉⵍⵍⵉ  ⵓⵙⵎⵙⴰⵙⴰ  ⵊⴰⵔ  ⵉⵣⴰⵍⵉⵡⵏ  ⵍⵍⵉ  ⴷ  ⵜⵜⴰⵡⵉⵏⵜ  ⵜⵓⵎⴰⵢⵉⵏ  ⵜⵉⵏⵎⵍⴰⵏⵉⵏ,  
ⵏⵙⵎⴷ  ⴰⵙ  ⵎⴰⵙ  ⵓⵔ  ⵕⵡⵉⵏⵜ  ⵜⵖⴰⵔⴰⵙⵉⵏ  ⵜⵉⵙⴳⵎⴰⵏⵉⵏ  ⵍⵍⵉ  ⵉⵜⵜⴰⵡⵉⵏ  ⵙ  
ⵉⵡⵜⵜⴰⵙⵏ  ⴷ  ⵢⵓⵙⴰⵏ,  ⵉⴷⵔⵓⵙⵏⵜ  ⴰⵡⴷ  ⵜⵎⴷⵔⴰⵡⵉⵏ  ⵊⴰⵔ  ⵜⵉⵏⵎⵍ  ⴷ  ⵎⴰⴷ  ⴰⵙ  
ⵉⵙⵙⵓⵜⵍⵏ,  ⴳ  ⵎⴰⴷ  ⵉⵥⵍⵉⵏ  ⵙ  ⵉⵖⴰⵡⴰⵙⵏ  ⴷ  ⵉⵎⵓⵙⵙⵓⵜⵏ  ⵏ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ.  

ⵍⵍⴰⵏⵜ  ⵎⵏⵏⴰⵡⵜ  ⵜⵎⵓⴽⵔⵉⵙⵉⵏ  ⵎⵏⵉⴷ  ⵏ  ⵜⵉⵏⵎⵍ  ⵜⴰⵎⵖⵔⵉⴱⵉⵜ  ⴳ  ⵎⴰⴷ  ⵉⵥⵍⵉⵏ  ⵙ  
ⵜⵉⵍⴰⵍⵜ  ⵏⵏⵙ  ⴳ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ,  ⵎⴰⵛⵛ  ⵏⵥⴹⴰⵕ  ⴰⴷ  ⵏⴱⴹⵓ  ⵜⵉⵎⵓⴽⵣⵉⵙⵉⵏ  
ⴰⴷ  ⵅⴼ  ⴽⴽⵓⵥ  ⵉⴳⵣⵎⴰⵏ  ⵉⴷⵙⵍⴰⵏⵏ,  ⴰ  ⵜⵜⵏ  ⵉⴳⴰⵏ  ⴷ :

 - ⴰⵎⵣⴰⵔⴰⵢ  ⵊⴰⵔ  ⴰⵡⴰⵍ  ⵅⴼ  ⵉⵣⴰⵍⵉⵡⵏ  ⴷ  ⵉⵣⵔⴼⴰⵏ  ⴷ  ⵜⵙⵓⵖⵓⵏⵉⵏ,  ⴷ  ⴰⵢⵍⵍⵉ  
ⵉⵍⵍⴰⵏ  ⴳ  ⵓⵣⵣⴳⵉⵔ  ⵏⵏⵙⵏⵏ  ⵙ  ⵜⵉⴷⵜ,  ⵙⵍⴰⵡ  ⴰⴽⴽⵯ  ⵉⵖ  ⵏⵥⵕⴰ  ⵜⵉⵎⵓⴽⵔⵉⵙⵉⵏ  
ⵙⵀⵔⴰⵛⵏⵉⵏ  ⵉⵣⴰⵍⵉⵡⵏ  ⴳ  ⵓⴳⵏⵙ  ⵏ  ⵜⵉⵏⵎⵍ  ⴷ  ⵎⴰⴷ  ⴰⵙ  ⵉⵙⵙⵓⵜⵍⵏ.

 - ⵉⵎⵉⵥ  ⵏ  ⵜⵎⵔⵙⴰⵍ  ⵉ  ⵜⵓⴳⵜ  ⵏ  ⵉⵖⴰⵡⴰⵙⵏ  ⵉⵅⴰⵜⴰⵔⵏ  ⵏ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ,  
ⴳ  ⵜⵉⵣⵉ  ⵍⵍⵉ  ⵓⵔ  ⴰ  ⵉⵜⵜⵉⵍⵉ  ⵓⵙⵓⵜⴳ  ⴷ  ⵓⵣⵣⵔⴰⵢ  ⵏ  ⵉⵖⴰⵡⴰⵙⵏ  ⴰⴷ,  ⴰⵢⵍⵍⵉ  
ⵉⵙⵙⵉⴷⵔⵓⵙⵏ  ⵜⴰⵢⴰⴼⵓⵜ  ⵏ  ⵓⵙⵏⴼⵍ,  ⵉⴳ  ⵜⴰⵎⵏⵜⵉⵍⵜ  ⵏ  ⵜⵣⵎⵎⴰⵔ  ⵍⵍⵉ  ⴽⴰ  
ⴼⵜⵜⵓⵏⵉⵏ  ⴳ  ⵓⵎⵢⴰ.

 - ⵉⵍⵍⴰ  ⵕⵕⵊⴰ  ⵉⴳⴳⵓⵜⵏ  ⵅⴼ  ⵉⵎⵙⴽⴰⵔⵏ  ⵉⵙⴳⵎⴰⵏⵏ,  ⵎⴰⵛⵛ  ⵎⴰⵢⴰ  ⴷ  ⵓⵔ  ⴷⵉⵙ  
ⵉⵎⵓⵏ  ⵓⵙⵎⵓⵜⵜⴳ  ⴰⴷⵙⵍⴰⵏ  ⴷ  ⵓⵙⵓⵍⴰⵏ  ⴷ  ⵢⵓⵙⴰⵏ  ⵉ  ⵉⵎⵙⴽⴰⵔⵏ  ⴰⴷ,  ⴳ  ⵓⴱⴰⵔⴰⵣ  
ⵏ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ,  ⴰⵢⵍⵍⵉ  ⵉⵙⵀⵔⴰⵛⵏ  ⵜⴰⵡⵓⵔⵉ  ⵏⵏⵙⵏ  ⵜⴰⵙⴳⵎⴰⵏⵜ,  ⴷ  
ⵓⵙⵉⴷⴼ  ⵏⵏⵙⵏ  ⴳ  ⵓⵙⵎⵓⵔⵙ  ⵏ  ⵉⵙⵏⴼⵍⵏ  ⵉⵙⴳⵎⴰⵏⵏ.

 - ⵉⵍⵍⴰ  ⵡⴰⴷⴷⵓⵔ  ⴰⵅⴰⵜⴰⵔ  ⵖⵓⵔ  ⵎⴰⴷ  ⵉⵙⵙⵓⵜⵍⵏ  ⵉ  ⵜⵉⵏⵎⵍ,  ⴳ  ⵓⴱⴰⵔⴰⵣ  
ⵏ  ⵓⵙⴳⵎⵉ  ⵅⴼ  ⵉⵣⴰⵍⵉⵡⵏ,  ⵎⴰⵛⵛ  ⵜⴷⵔⵓⵙ  ⴱⴰⵀⵔⴰ  ⵜⵥⵥⵉⴹⵕⴰ  ⵏ  ⵜⵉⵏⵎⵍ  
ⵜⴰⵎⵖⵔⴰⴱⵉⵜ  ⴳ  ⵓⴱⴰⵔⴰⵣ  ⵏ  ⵜⴳⵎⵉ  ⵏ  ⵜⵎⴷⵔⴰⵡⵉⵏ  ⴷ  ⵎⴰⴷ  ⴰⵙ  ⵉⵙⵙⵓⵜⵍⵏ,  
ⵙⵍⴰⵡⴰⵏ  ⴰⴽⴽⵯ  ⴳ  ⵎⴰⴷ  ⵉⵥⵍⵉⵏ  ⵙ  ⵜⵉⴳⵎⵉ  ⵏ  ⵜⵍⴰⵍⵉⵏ  ⵏ  ⵜⵓⴷⵔⵜ  ⵜⴰⵏⵎⵍⴰⵏⵜ  
ⴷ  ⵜⵎⵙⴷⴰⵡⵜ, ⵙ  ⵓⵎⵢⴰⵙⵙⴰ  ⴷ  ⵓⵙⵏⵜⵉ  ⵏ  ⵜⵎⵔⵙⵍⵜ.

ⵜⵉⵏⵥⵕⵉⵏ

ⴷⴳ ⵢⵉⴳⵔ ⵏ ⵜⵎⵓⴽⵔⵉⵙⵉⵏ ⵉⵄⴷⴰⵏ, ⴷⵉⵏ ⴽⴽⵓⵥⵜ ⵏ ⵜⵏⵥⵕⵉⵏ ⵜⵜⵙⵇⵙⴰⵏⵜ ⵎⴰ ⵉⵣⵎⵎⵔ 
ⵓⵏⴳⵔⴰⵡ ⴰⵙⴳⵎⴰⵏ ⴰⵏⴰⵎⵓⵔ ⴰⴷ ⵉⵙⴱⵓⵖⵍⵓ ⵜⴰⵥⵥⵉⴹⵕⴰ ⵏⵏⵙ ⵜⴰⵡⴰⵙⵙⴰⵏⵜ ⴷ 
ⵜⵙⴳⵎⴰⵏⵜ ⴷ ⵜⵎⵔⵙⴰⵍⵜ ⴷ ⵜⵏⴼⴳⴰⵏⵜ ⵉⵇⵇⵏⵏ ⵖⵔ ⵓⵙⴳⵎⵉ ⵅⴼ ⵜⵉⵣⵉ : 

ⵜⴰⵏⵥⵕⵜ  ⵜⴰⵎⵣⵡⴰⵔⵓⵜ :  ⵜⴱⴷⴷ ⵅⴼ ⵜⵥⵥⵉⴹⵕⴰ ⵏ ⵓⵏⴳⵔⴰⵡ ⴰⵙⴳⵎⴰⵏ 
ⴷⴳ ⵓⴷⵔⴰⵡ ⵉⵕⵡⵉⵏ ⴷⵉ ⵜⴳⵎⵉ ⴷ ⵜⵙⵖⵉⵢⵜ ⵏ ⵓⴷⴳⴰⵔ ⴰⵏⴼⴳⴰⵏ, ⵎⵉⵏⵣⵉ ⴰⵙⴳⵎⵉ ⴷ 
ⵓⵙⵍⵎⴷ ⴷ ⵓⵙⵎⵓⵜⵜⴳ ⴷ ⵓⵏⴳⵔⴰⵡ ⵏ ⵜⵓⵙⵙⵏⴰ ⴷ ⵜⵓⵜⵍⴰⵢⵉⵏ ⴳⴰⵏ ⵉⵛⵜ ⵣⵉ ⵜⵥⵥⵉⴹⵕⴰ 
ⵜⵉⴷⵙⵍⴰⵏⵉⵏ ⵉⵕⵡⵉⵏ ⴷⴳ ⵓⵙⴱⵖⵍⵓ ⴷ ⵓⵙⵖⵓⴷⵓ ⵏ ⵜⵥⵥⵉⴹⵕⴰ ⵜⴰⵏⴼⴳⴰⵏⵜ, ⵍⵓⵎⵎⵏ ⴷⴳ 
ⵓⵙⵡⵉⵔ ⵏ ⵜⵙⵓⴳⴰⵔ ⴷ ⵜⵥⵥⵉⴹⵕⴰ ⵏ ⵜⵉⵣⵉ ⴷ ⵓⴼⵓⴽⵙ ⵏ ⵜⴽⵍⵉ.  

ⵜⴰⵏⵥⵕⵜ ⵜⵉⵙⵙ ⵙⵏⴰⵜ : ⵎⴰ ⵉⵣⵎⵎⵔ ⵓⵏⴳⵔⴰⵡ ⴰⵙⴳⵎⴰⵏ ⴰⴷ ⵉⵙⴱⵓⵖⵍⵓ ⵉⵊⵊ ⵏ 
ⵓⵎⴷⵢⴰ ⴰⵙⴰⵖⵓⵍ ⵉⵎⵛⴰⵛⴽⴰⵏ ⵉ ⵓⵙⴳⵎⵉ ⵅⴼ ⵜⵉⵣⵉ ⵙ ⵓⵙⵎⴰⴷ ⴰⴽⴷ ⵜⵙⵖⴰⵏ ⵜⵉⵏⵎⵍⴰⵏⵉⵏ 
ⵏⵏⵉⴹⵏ ⴷⴳ ⵓⵙⵍⵎⴷ ⴷ ⵓⵍⵎⴰⴷ ⴷ ⵓⵙⵎⵓⵜⵜⴳ ⴷ ⵡⵓⵜⵓⵢ ⴷ ⵓⵔⵣⵣⵓ ⴷ ⵛⴰ ⵏⵏⵉⴹⵏ. 

ⵜⴰⵏⵥⵕⵜ  ⵜⵉⵙⵙ  ⴽⵕⴰⴹⵜ : ⵜⵙⴰⵡⴰⵍ ⵅⴼ ⵓⵙⵓⵖⵏ ⵏ ⵓⵙⵎⵓⵜⵜⴳ ⵉⵀⵢⵢⴰⵏ ⵏ 
ⵉⵎⴳⴳⴰⵢⵏ ⵉⵙⴳⵎⴰⵏⵏ ⴷ ⵜⵎⴳⴳⴰⵢⵉⵏ ⵜⵉⵙⴳⵎⴰⵏⵉⵏ, ⵡⴰⵅⵅⴰ ⵥⵍⵉⵏ, ⵍⵓⵎⵎⵏ ⴷⴳ ⵢⵉⴳⵔ ⵏ 
ⵓⵙⴳⵎⵉ ⵅⴼ ⵜⵉⵣⵉ, ⵍⵓⵎⵎⵏ ⴰⵏⴳⵔⴰⵡ ⵏ ⵜⵉⵣⵉ ⵜⴰⵏⵎⵍⴰⵏⵜ ⵓⵔ ⵉⵙⵡⵓⵜⵜⵙ ⵉⵏⵍⵎⴰⴷⵏ ⴷ 
ⵜⵏⵍⵎⴰⴷⵉⵏ ⵡⴰⵀⴰ, ⵓⵍⴰ ⴷ ⴰⵎⴳⴳⴰⵢ ⴰⵙⴳⵎⴰⵏ ⴷ ⵜⵎⴳⴳⴰⵢⵜ ⵜⴰⵙⴳⵎⵏⵜ.  

ⵜⴰⵏⵥⵕⵜ ⵜⵉⵙⵙ ⴽⴽⵓⵥⵜ : ⵜⵙⴰⵡⴰⵍ ⵅⴼ ⵜⴰⵡⵓⵔⵉ ⵏ ⵓⵏⴳⵔⴰⵡ ⴰⵙⴳⵎⴰⵏ ⴷⴳ 
ⵓⵙⴱⵓⵖⵍⵓ ⵏ ⵜⵎⴷⵔⴰⵡⵉⵏ ⵜⵉⵎⵔⵙⴰⵍⵉⵏ ⴰⴽⴷ ⵓⵡⵏⴰⴹ, ⴷ ⵜⵥⵥⵉⴹⵕⴰ ⵏⵏⵙ ⵅⴼ ⵓⵙⵙⴰⵔⵓ 
ⵉⵀⵢⵢⴰⵏ ⵏ ⵜⵣⵎⵎⴰⵔ ⵜⵉⵡⵙⵙⴰⵏⵉⵏ ⴷ ⵜⵏⴰⵎⵓⵏⵉⵏ ⴷ ⵜⴷⵍⵙⴰⵏⵉⵏ ⴷ ⵜⴽⵎⴰⵎⵉⵏ. 

ⴰⵙⴳⵓⵎ ⵡⵉⵙⵙ ⵙⵉⵏ : ⵉⵎⵏⵉⴷⵏ ⵏ ⵓⵙⴱⵓⵖⵍⵓ ⴷ ⵓⵙⵏⴼⵍ  

ⵉⵎⵏⵣⴰⵢⵏ ⵉⵜⵜⵙⴼⴰⵡⵏ :

 - ⴰⵎⵓⵔⵙ ⵏ ⵓⵙⴳⵎⵉ ⵅⴼ ⵜⵉⵣⵉ ⵉⵇⵇⵏ ⵖⵔ ⵓⵙⵓⵖⵏ ⵏ ⵜⵙⵉⵍⴰⵡⵜ ⵏ ⵓⵏⴳⵔⴰⵡ ⵏ ⵜⵉⵣⵉ, 

ⵉⵎⵛⴰⵛⴽⴰ ⴰⴽⴷ ⵉⵙⵜⴰⵢⵏ ⵉⴷⵙⵍⴰⵏⵏ ⵏ ⵜⵎⵜⵜⵉ ⵉ ⴷ ⵢⵓⵙⴰⵏ ⴷⴳ ⵓⴷⵓⵙⵜⵓⵔ ⵏ ⵜⴳⵍⴷⵉⵜ 
ⴷ ⵓⵎⵢⴰⵙ ⵊⴰⵔ ⵉⵣⵔⴼⴰⵏⵏ ⴷ ⵉⵣⵓⵛⵛⵍⵏ, ⵜⴻⵜⵜⴰⴼ ⴰⵙⵓⴼⵖ ⵏⵏⵙ ⴷⵉ ⵜⵎⵙⴽⴰⵔ ⴷ 
ⵜⴽⵍⵉⵡⵉⵏ ; 

 - ⴰⵙⴳⵎⵉ ⵅⴼ ⵜⵉⵣⵉ ⵉⴳⴰ ⵜⴰⵎⵙⵜⴳⴳⴰⵔⵜ ⵜⵛⴰⵔⵛ ⵊⴰⵔ ⵜⵉⵏⵎⵍ ⴷ ⵇⵇⴰⵄ ⵉⵎⴳⴳⴰⵢⵏ 
ⵉⵏⴰⵎⵓⵏⵏ ⴷ ⵓⵖⵔⵉⵎⵏ ⴷ ⵉⵎⵔⵙⴰⵍⵏ, ⵜⴱⴷⴷ ⵙ ⵓⵙⵎⴰⴷ ⵏ ⵜⵉⵍⴰⵍⵉⵏ ⴷ ⵜⵙⵓⵍⴰⵏⵜ ⴷ 
ⵓⵙⵜⴰⵍ ⵏ ⵜⵓⵙⵓⵔⵜ ;

 - ⴰⵙⴳⵎⵉ ⵅⴼ ⵜⵉⵣⵉ ⵉⴳⴰ ⵜⴰⵙⵖⵏⵜ ⵜⴰⵍⴳⴷⵉⵙⵜ ⵉ ⵜⵉⵏⵎⵍ, ⵉⴳⴰ ⵜⴰⵖⴰⵔⴰ ⵏⵏⵙ, 
ⴷⴰⴳⵙ ⵇⵇⴰⵄ ⵜⵉⴽⵍⵉⵡⵉⵏ ⴷ ⵉⵎⴰⵔⵔⵏ ⵏ ⵓⵙⵍⵎⴷ ⴷ ⵓⵙⵎⵓⵜⵜⴳ, ⵉⵜⵜⵃⴷⴰⵊⴰ ⴰⵎⵓⵏⵉ ⵏ 
ⵜⵉⵣⵉ ⵜⴰⴷⵍⵙⴰⵏⵜ ⴷ ⵜⵡⵏⴳⵉⵎⵜ ⴷ ⵜⵏⵏⵉ ⵏ ⵓⵙⴳⴷ ⴷ ⵓⵎⵣⵔⵓⵢ ⴷ ⵜⵥⵓⵕⵉ, ⵙ ⵓⵙⵎⴰⴷ 
ⵏ ⵜⵎⵢⴰⴷⴰⵙⵉⵏ ⵏⵏⵙ ⵜⵉⵏⴱⵔⵉⴷⵉⵏ ; 

 - ⴰⵙⵏⵎⴰⵍⴰ ⴰⵎⵔⵙⴰⵍ ⵏ ⵜⵓⵚⴽⵉⵡⵉⵏ ⵏ ⵜⵡⵓⵔⵉ ⵜⴰⵙⴳⵎⴰⵏⵜ ⴷⵉ ⵜⵉⵏⵎⵍ ⴷ ⵓⵡⵏⴰⴹ 
ⵏ ⵓⵙⵍⵎⴷ ⴷ ⵓⵍⵎⴰⴷ, ⵉⴳⴰ ⴰⵙⴳⵓⵎ ⴰⴷⵙⵍⴰⵏ ⴷⴳ ⵓⵎⵓⵔⵙ ⵏ ⵓⵙⴳⵎⵉ ⵅⴼ ⵜⵉⵣⵉ, 
ⵉⵕⵡⵉⵏ ⵇⵇⴰⵄ ⵣⵉ ⵜⴳⵓⵔⵉⵡⵉⵏ ⵜⵉⵎⵉⵥⵉⵕⵉⵏ ⵜⵉⵎⴰⵜⴰⵢⵉⵏ ; 

 - ⵜⴰⵖⴰⵔⴰ ⵏ ⵓⵙⵎⵓⵜⵜⴳ ⵉⵀⵢⵢⴰⵏ ⴷ ⵓⵙⵖⵔⵜ ⵉ ⴷ ⵢⵓⵙⴰⵏ ⵏ ⵉⵎⴳⴳⴰⵢⵏ  ⵉⵙⴳⵎⴰⵏⵏ ⴷ 
ⵜⵎⴳⴳⴰⵢⵉⵏ ⵜⵉⵙⴳⵎⴰⵏⵉⵏ, ⵍⵓⵎⵎⵏ ⵜⵉⴳⵎⵉ ⵏ ⵜⴱⵉⴷⴰⵖⵓⵊⵉⵢⵉⵏ ⵏ ⵓⵙⴳⵎⵉ ⵅⴼ ⵜⵉⵣⵉ ⵉ 
ⵖⴰ ⵉⵍⵉⵏ ⴷ ⴰⵎⴷⵢⴰ ⵉ ⵏⵉⵜⵏⵉ ; 

 - ⵜⴰⵡⵏⴰⴹⵜ ⵜⴰⵏⵎⵍⴰⵏⵜ ⵉ ⴷ ⵢⵓⵙⴰⵏ ⴰⴽⴷ ⵜⵖⴰⵔⴰ ⵏ ⵓⵙⴳⵎⵉ ⴷ ⵉⵙⵍⵎⴷⵏ, ⵙ ⵓⵎⵛⴰⵛⴽⴰ 
ⴰⴽⴷ ⵜⵏⵜⵜⴰⵎⵉⵏ ⵜⵉⴳⵔⴰⵖⵍⴰⵏⵉⵏ ⴷ ⵜⵉⵣⵉ, ⵜⴳⴰ ⴰⵣⵓⵛⵛⵍ ⵉ ⵜⴳⵎⵉ ⵜⴰⵙⵓⵍⴰⵏⵜ ⵏ 
ⵓⵙⴳⵎⵉ ⵅⴼ ⵜⵉⵣⵉ. 

ⵉⴳⵔⵏ ⵏ ⵓⵙⴱⵓⵖⵍⵓ ⴷ ⵓⵙⵎⴰⵢⵏⵓ ⵏ ⵓⵙⴳⵎⵉ ⵅⴼ ⵜⵉⵣⵉ

ⵉⴱⴷⴷ ⵓⵙⵇⵇⵉⵎ ⵅⴼ ⵙⴰ ⵏ ⵉⴳⵔⵏ ⵉⴷⵙⵍⴰⵏⵏ ⵏ ⵓⵙⴱⵓⵖⵍⵓ ⴷ ⵓⵙⵎⴰⵢⵏⵓ, ⴳⴰⵏ :  

ⵉⴳⵔ ⴰⵎⵣⵡⴰⵔⵓ : ⵜⵉⴱⵔⵉⴷⵉⵏ ⴷ ⵉⵖⴰⵡⴰⵙⵏ ⴷ ⵉⵙⵎⵓⵜⵜⴳⵏ 

 - ⴰⵙⴼⴰⵡ ⵏ ⵉⵙⵜⵉⵢⵏ ⴷ ⵜⵎⵢⴰⴷⴰⵙⵉⵏ ⵉⵜⵜⵡⴰⵎⵥⵏ ⴷⴳ ⵓⵙⵉⴷⴼ ⵏ ⵓⵙⴳⵎⵉ ⵅⴼ ⵜⵉⵣⵉ ⴷⵉ 
ⵜⴱⵔⵉⴷⵜ ⵜⴰⵏⵎⵍⴰⵏⵜ ⵜⴰⵎⴰⵜⴰⵢⵜ, ⴷ ⵓⵙⵓⵊⴷ ⵏ ⵉⵙⵜⴰⵢⵏ ⴷ ⵉⵎⴰⵏⴰⵔⵏ ⵉⵙⴰⵖⵓⵍⵏ, ⴷ 
ⵓⵙⵜⴰⵢ ⵏ ⵜⵉⵣⵉ ⵜⴰⵎⵣⵡⴰⵔⵓⵜ ⵉⴱⴷⴷⵏ ⵅⴼ ⵜⵙⵓⵖⴰⵍ ⵜⵉⴷⵙⵍⴰⵏⵉⵏ ⴷⵉ ⵍⵎⵖⵔⵉⴱ, 
ⵍⵓⵎⵎⵏ ⴰⴷⵓⵙⵜⵓⵔ, ⵙ ⵓⵙⵉⴷⴼ ⵏ ⵜⵎⵢⴰⴷⴰⵙⵜ ⵜⴰⵎⵙⵜⴰⵍⵜ ⴷ ⵜⵣⵔⴼⴰⵏⵜ ⴷⵉ 
ⵜⴱⵔⵉⴷⵉⵏ ⴷ ⵉⵖⴰⵡⴰⵙⵏ ⴷ ⵉⵎⴰⵙⵙⵏ ⵉⵙⴳⵎⴰⵏⵏ, ⴷ ⵓⵙⴷⵓⵙ ⵏ ⵓⵙⴳⵎⵉ ⵅⴼ ⵜⴷⵍⵙⴰ ⵏ 

ⵉⵙⴽⵉⵍ ⴷ ⵓⵙⴱⴷⴷⵉ ⵏ ⵓⵙⵏⵓⵃⵢⵓ, ⴷ ⵎⴰⵏⴰⵢⵏⵏⵉⴹ, ⴷ ⵓⵙⵔⵇⴱ ⵅⴼ ⵓⵙⵏⴼⵍⵓⵍ ⴰⵙⴳⵎⴰⵏ, 
ⵍⵓⵎⵎⵏ ⵜⵉⴳⵎⵉ ⵏ ⵜⵙⵓⴳⵔⵉⵏ ⵏ ⵓⵎⵢⴰⵡⴰⴹ ⴷ ⵓⵏⵓⵕⵥⵎ ⵅⴼ ⵉⵎⴰⵙⵙⵏ ⵉⵜⵉⴽⵏⵓⵍⵓⵊⵉⵢⵏ.  

ⵉⴳⵔ ⵡⵉⵙⵙ ⵙⵉⵏ : ⵉⵎⴰⵙⵙⵏ ⵉⵎⵢⴰⵏⴰⵡⵏ ⴷ ⵜⵉⵔⵉⵡⵜ ⵜⴰⵎⵓⵟⵟⵓⵏⵜ 

 - ⴰⵙⴷⵓⵙ ⵏ ⵜⵉⵍⴰⵍⵉⵏ ⵏ ⵜⵉⵔⵉⵡⵜ ⵜⴰⵏⵖⵎⴰⵙⵜ ⴷⵉ ⵜⵎⵔⵙⴰⵍ ⵜⵉⵙⴳⵎⴰⵏⵉⵏ  ⴷ ⵓⵙⴰⵔⵓ 
ⴰⵎⴷⵢⴰ ⵏ ⵉⵎⵎⴰⵙⵏ ⵉⵏⵖⵎⴰⵙⵏ ⴷ ⵜⴷⵍⵙⴰ ⵜⴰⵎⵓⵟⵟⵓⵏⵜ, ⵣⵉ ⵜⴽⵍⵉ ⵜⴰⵎⵣⵡⴰⵔⵓⵜ ⵏ 
ⵓⵙⵍⵎⴷ, ⴷⴳ ⵉⵖⴰⵡⴰⵙⵏ ⴷ ⵉⵎⵓⵙⵙⵓⵜⵏ ⵏ ⵓⵙⴳⵎⵉ ⵅⴼ ⵜⵉⵣⵉ, ⵃⵎⴰ ⴰⴷ ⵜⵏ ⵙⵅⴷⵎⵏ 
ⵉⵏⵍⵎⴰⴷⵏ ⴷ ⵜⵏⵍⵎⴰⴷⵉⵏ ⵎⵍⵉⵃ ⴷ ⵜⴳⵎⵉ ⵏ ⵓⵎⴳⴰⵔ ⴰⵣⵖⴰⵏ ⴷ  ⵓⵖⴰⵔⴰⵏ ⴷ ⵓⵖⵔⵉⵎ, 
ⵙ ⵓⵙⵏⴼⵍⵓⵍ ⵏ ⵜⵉⵔⵉⵡⵜ ⵜⴰⵎⵓⵟⵟⵓⵏⵜ ⵏ ⵜⵎⵔⵙⵍⵜ ⵜⴰⵙⴳⵎⴰⵏⵜ ⵏⵉⵖ ⵏ ⵜⵙⴳⴰ 
ⵜⴰⵙⴳⵎⴰⵏⵜ, ⵜⵜⴰⴼⵏ ⴷⴰⴳⵙ ⵉⵏⵍⵎⴰⴷⵏ ⴷ ⵜⵏⵍⵎⴰⴷⵉⵏ ⵉⵙⵓⴳⴰⵎ ⵉⵇⵇⵏⵏ ⵖⵔ ⵓⵏⴳⵔⴰⵡ 
ⵏ ⵜⵉⵣⵉ ⵜⴰⵏⵎⵍⴰⵏⵜ, ⵜⵜⴷⵔⵓⵏ ⴷⴳ ⵓⵎⴹⴰⴽⴰⵕ ⴷ ⵓⵙⵏⴼⵍ ⵏ ⵉⵙⵡⵉⴳⵎⵏ ⵅⴼ ⵉⵙⴳⵓⵎⵏ ⵏ 
ⵜⵉⵣⵉ ⵉⵎⵢⴰⵏⴰⵡⵏ. 

ⵉⴳⵔ ⵡⵉⵙⵙ ⴽⵕⴰⴹ : ⵜⵓⴷⵔⵜ ⵜⴰⵏⵎⵍⴰⵏⵜ ⴷ ⵜⵙⴷⴰⵡⴰⵏⵜ ⴷ ⵜⵎⵙⴽⴰⵔ 
ⵜⵉⵏⵎⵓⵔⴰⵢ

 - ⴰⵙⵙⵓⵖⵓⵍ ⵏ ⵜⵉⵣⵉ ⵉ ⵜⵓⴷⵔⵜ ⵜⴰⵏⵎⵍⴰⵏⵜ ⴷ ⵜⵎⵙⴷⴰⵡⵜ ⴷ ⵓⵎⵛⴰⵛⴽⴰ ⵊⴰⵔ 
ⵜⵉⵏⴰⵅⵅⵉⵏ ⵜⵉⵏⵎⵍⴰⵏⵉⵏ, ⵃⵎⴰ ⴰⴷ ⴷ ⴼⴼⵖⵏ ⵉⵡⵜⵜⴰⵙⵏ ⵏ ⵓⵙⴳⵎⵉ ⵅⴼ ⵜⵉⵣⵉ, ⵎⵢⴰⵡⴰⵢ 
ⵏ ⵓⵙⵎⴰⵜⴰ ⵏ ⵉⵙⴳⵔⴰⵡⵏ ⵉⵙⴳⵎⴰⵏⵏ ⵉⵥⵍⵉⵏ ⴷⴳ ⵓⵙⴼⵔⴽ ⵙ ⵜⵉⵣⵉ ⴷ ⵓⵙⴷⵓⵙ ⵏ 
ⵜⵎⵙⴽⴰⵔ ⵉⵙⵡⵓⵜⵜⵙⵏ ⴰⵙⴷⵓⵙ ⵏ ⵓⵎⴳⴰⵔ ⴰⵏⴰⵎⵓⵔ ⴷ ⵜⴳⵎⵉ ⵉⵛⴰⵔⵛⵏ ⴷⴳ ⵜⵎⵓⵔⵜ 
ⴷ ⵓⵎⴰⴹⴰⵍ, ⴷ ⵜⴳⵎⵉ ⵏ ⵓⵎⴳⴰⵔ ⵏ ⵜⵙⵏⵜⴰⵢⵜ ⴷ ⵓⵙⵏⴼⵍⵓⵍ ⴷ ⵓⵔⵣⵣⵓ ⵏ ⵉⵏⵍⵎⴰⴷⵏ 
ⴷ ⵜⵏⵍⵎⴰⴷⵉⵏ ⴷⴳ ⵉⵙⴳⵓⵎⵏ ⵏ ⵜⵉⵣⵉ, ⴷⵉ ⵜⵎⵙⵙⵏⵜⵉⵜⵉⵏ ⴷ ⵜⵎⵙⴽⴰⵔ ⵜⵉⵏⴰⵎⵓⵔⵉⵏ 
ⴷⴳ ⵢⵉⴳⵔ ⵏ ⵜⵎⵙⵙⵏⵜⵉⵜ ⵏ ⵜⵎⵔⵙⵍⵜ, ⴷ  ⵓⵙⵓⵊⴷ ⵏ ⵜⵓⵚⵇⵉⵡⵉⵏ ⴷ ⵉⵎⴰⵙⵙⵏ ⵉ ⵣⵉ 
ⵖⴰ ⴷⵔⵓⵏ ⴷⴳ ⵓⵙⵡⵓⴷⴷⵓ ⵏ ⵜⵓⴷⵔⵜ ⵜⴰⵏⵎⵍⴰⵏⵜ, ⴷ ⵉⵎⵓⵙⵙⵓⵜⵏ ⵏⵏⵙ ⴷ ⵉⵙⵏⵜⵉⵢⵏ 
ⵉⵙⴳⵎⴰⵏⵏ, ⵙ ⵜⵓⴳⴷⵓⵜ ⵊⴰⵔ ⵓⵔⴳⴰⵣ ⴷ ⵜⵎⵖⴰⵔⵜ. 

 - ⴰⵙⴱⴷⴷⵉ ⵏ ⵉⵎⴰⵙⵙⵏ ⵉ ⵖⴰ ⵉⵍⵉⵏ ⴷ ⵜⴰⵏⴳⵔⵜ ⵉ ⵖⴰ ⵉⴼⴽⴽⵏ ⵉⵎⵅⵓⵎⴱⴰⵔ ⴷⵉ 
ⵜⵎⵔⵙⴰⵍ, ⵙ ⵓⵎⵙⴰⵡⴰⵍ ⴷ ⵉⵎⴷⵉⵡⴰⵍ ⴷ ⵓⵙⵔⵇⴱ ⵅⴰⴼⵙⵏ, ⴷ ⵓⵙⵏⴼⵍ ⵏ ⵓⵏⴳⵎⴰⵎ 
ⴰⵏⵉⵎⴰⵏ ⵉ ⵖⴰ ⵉⴳⴳⵏ ⵜⴰⵏⴳⵔⵜ ⵉ ⵜⵏⴰⴼⵓⵜ ⵏ ⵉⵏⵍⵎⴰⴷⵏ ⴷ ⵜⵏⵍⵎⴰⴷⵉⵏ ⴷ ⵉⵔⴱⴰⵜⵏ ⴷ 
ⵉⵎⵎⴰⵙⵏ ⵏ ⵓⵙⵃⵙⵙⵉ ⵖⴰⵔⵙⵏ ⴷⵉ ⵜⵎⵔⵙⴰⵍ ⵏⵉⵖ ⵜⵉⵙⴳⵉⵡⵉⵏ ⵜⵉⵙⴳⵎⴰⵏⵉⵏ. 

ⵉⴳⵔ ⵡⵉⵙⵙ ⴽⴽⵓⵥ : ⵉⵎⴳⴳⴰⵢⵏ ⵉⵙⴳⵎⴰⵏⵏ ⴷ ⵜⵎⴳⴳⴰⵢⵉⵏ ⵜⵉⵙⴳⵎⴰⵏⵉⵏ

 - ⴰⵙⵉⴷⴼ ⵏ ⵉⵏⵎⵎⴰⵍⵏ ⵉⵥⵍⵉⵏ ⵙ ⵓⵙⴳⵎⵉ ⵅⴼ ⵜⵉⵣⵉ ⴷⴳ ⵉⵔⵉⵎⵏ ⵏ ⵜⵢⵢⵉⵀⵜ ⵏ 

ⵉⵙⵜⴰⵢ ⵉⵎⵙⵙⵓⴳⵓⵔⵏ ⴷ ⵉⵙⴳⵎⴰⵏⵏ, ⴷⴳ ⵡⴰⴷⴰⴼ ⵖⵔ ⵜⵣⵣⵓⵍⵉⵏ ⵜⵉⵙⴳⵎⴰⵏⵉⵏ 
ⴷ ⵜⵙⵎⵓⵜⵜⴳⵉⵏ, ⵏⵉⵖ ⵔⵓⵅ ⵏ ⵓⵎⵏⴽⴷ ⵉ ⵜⵎⵙⵜⴳⴳⴰⵔⵉⵏ ⵉⵎⵢⴰⵏⴰⵡⵏ ⴷ ⵓⵙⴷⵓⵙ ⵏ 
ⵜⴱⵔⵉⴷⵉⵏ ⵏ ⵓⵙⵎⵓⵜⵜⴳ ⴰⴷⵙⵍⴰⵏ ⴷ ⵓⵙⵓⵍⴰⵏ ⵉ ⵉⵎⴳⴳⴰⵢⵉⵏ ⵉⵙⴳⵎⴰⵏⵏ ⴷ ⵜⵎⴳⴳⴰⵢⵉⵏ 
ⵜⵉⵙⴳⵎⴰⵏⵉⵏ, ⵙ ⵉⵖⴰⵡⴰⵙⵏ ⵏⵉⵖ ⵉⴳⵣⵣⵓⵎⵏ ⵉⵎⵏⵜⴰⵡⵏ ⴷⴳ ⵓⵙⴳⵎⵉ ⴰ ⴷ ⵓⵙⵎⵎⵖⵔ ⵏ 
ⵉⵙⵎⴷⴰⵢⵏ ⵉⵜⵜⵙⵎⴰⵢⵏⵓⵏ ⴷⴳ ⵢⵉⴳⵔ ⴰ. 

 - ⵜⴰⴳⵓⵔⵉ ⵏ ⵜⵡⵓⵔⵉⵡⵉⵏ ⵜⵉⴱⵉⴷⴰⵖⵓⵊⵉⵢⵉⵏ ⴷⴳ ⵓⴱⴰⵔⴰⵣ ⴷⵉ ⵜⵎⵔⵙⴰⵍ ⵜⵉⵏⵎⵍⴰⵏⵉⵏ 
ⴷ ⵜⵎⵙⴷⴰⵡⵉⵏ ⴷ ⵜⵙⵎⵓⵜⵜⴰⴳⵉⵏ, ⵜⵜⴷⵔⵓⵏ ⴷⴰⴳⵙ ⵇⵇⴰⵄ ⵉⵎⴳⴳⴰⵢⵏ ⴷ ⵜⵎⴳⴳⴰⵢⵉⵏ 
ⵓⵙⵔⵉⴷⵏ ⴷⵉ ⵜⵡⵓⵔⵉ ⴰ, ⵃⵎⴰ ⴰⴷ ⴷⵔⵓⵏ ⴷⴳ ⵜⵓⵚⴽⴰ ⵏ ⵜⵡⴰⵍⵉⵜ ⵜⴰⵙⴳⵎⴰⵏⵜ ⵉ 
ⵜⵏⵎⵓⵔⵉⵜ ⴷ ⵜⴽⵍⵉ ⵜⵓⵖⵔⵉⵎⵜ ⴷⵉ ⵜⵉⵏⵎⵍ ⴷ ⴱⵕⵕⴰ ⵏⵏⵙ, ⴷ ⵜⴷⵍⵙⴰ ⵏ ⵜⵓⴷⵔⵜ 
ⵉⵛⴰⵔⵛⵏ. 

ⵉⴳⵔ ⵡⵉⵙⵙ ⵙⵎⵎⵓⵙ : ⵜⴰⵎⵢⴰⵇⵇⴰⵏⵜ ⵏ ⵜⵎⵔⵙⵍⵜ ⵜⴰⵙⴳⵎⴰⵏⵜ ⵣⴷⴰⵜ 
ⵉ ⵓⵡⵏⴰⴹ ⴷ ⵜⵎⵙⵙⵏⵜⴰⵢ ⴰⴽⴷ ⵉⵎⴳⴳⴰⵢⵏ ⵉⵎⵔⵙⴰⵍⵏ ⴷ ⵡⴰⵎⵓⵏ ⵓⵖⵔⵉⵎ

 - ⴰⵙⵎⴰⵢⵏⵓ ⵏ ⵜⵉⵏⵎⵍ ⴷ ⵜⵎⵔⵙⴰⵍ ⵜⵉⵙⴳⵎⴰⵏⵉⵏ ⴷ ⵓⵙⵎⵓⵜⵜⴳ ⵉ ⵜⵉⵔⵔⴰ ⵏ ⵜⵎⴷⵔⴰⵡⵜ 
ⴷ ⵓⵎⵢⴰⵡⴰⵙ ⴰⴽⴷ ⵜⵡⴰⵛⵓⵏⵉⵏ, ⴷ ⵓⵙⵉⴷⴼ ⵏⵏⵙⵏⵜ ⴷⵉ ⵜⵙⵉⵍⴰⵡⵜ ⵏ ⵉⵙⵏⵜⵉⵢⵏ ⴷ 
ⵉⵖⴰⵡⴰⵙⵏ ⵉⵙⴳⵎⴰⵏⵏ ⵅⴼ ⵜⵉⵣⵉ, ⵙ ⵜⵉⴳⴰⵡⵜ ⵏ ⵜⵙⵔⵜⴰⵜ ⵏ ⵓⵎⵙⴰⴳⴰⵔ ⴷ ⵜⵎⴷⵔⴰⵡⵉⵏ 
ⵉ ⵖⴰ ⵉⵍⵍⴰ ⵜⴰⵢⴰⴼⵓⵜ ⴰⴽⴷ ⵉⵎⴳⴳⴰⵢⵏ ⵉⵎⵔⵙⴰⵍⵏ ⴷ ⵉⴳⵎⴰⵎⵏ ⴷ ⵜⵎⴰⴷⴷⴰⵙⵉⵏ ⴷ 
ⵜⵎⵙⵎⵓⵏⵉⵏ ⵏ ⵡⴰⵎⵓⵏ ⵓⵖⵔⵉⵎ, ⴷ ⵜⵉⵏⵏⵉ ⵜⵉⵣⵔⴼⴰⵏⵉⵏ ⴷ ⵜⴷⵍⵙⴰⵏⵉⵏ ⵉⵜⵜⵏⵜⴰⵢⵏ ⵙ 
ⵜⵎⵙⵔⴰⵢⵉⵏ ⵏ ⵜⵉⵣⵉ ⴷ ⵓⵙⴳⵎⵉ ⴰⵎⵙⵜⴰⵍ, ⴷ ⵜⴳⵎⵉ ⵏ ⵓⵎⵢⴰⵡⴰⵙ ⴷ ⵜⵡⵓⵔⵉ ⵉⵛⴰⵔⵛⵏ 
ⵊⴰⵔ ⵓⵏⴳⵔⴰⵡ ⴰⵙⴳⵎⴰⵏ ⴷ ⵉⵙⵇⵇⵉⵎⵏ ⴷ ⵉⴳⵎⴰⵎⵏ ⵉⵏⴰⵎⵓⵔⵏ ⵉⵜⵜⵏⵜⴰⵢⵏ, ⴷ ⵉⵙⴰⴹⴰⴼⵏ 
ⴷ ⵉⵙⵉⵏⴰⴳⵏ ⵏ ⵓⵔⵣⵣⵓ ⴰⵏⴰⵎⵓⵔ ⵉⵥⵍⵉ,ⵏ ⵉⵜⵜⵙⵡⵓⵔⵉⵏ ⴷⵉ ⵜⴳⵎⵉ ⵜⴰⵏⴼⴳⴰⵏⵜ ⴷ 
ⵜⵎⵓⵔⵉ ⴷ ⵜⴽⵍⵉ ⵜⵓⵖⵔⵉⵎⵜ, ⴷ ⵎⴰⵏⴰⵉⵏⵏⵉⴹⵏ, ⵓⵍⴰ ⴰⴽⴷ ⵉⴳⵎⴰⵎⵏ ⴷ ⵜⵎⴰⴷⴷⴰⵙⵉⵏ 
ⵜⵉⴳⵔⴰⵖⵍⴰⵏⵉⵏ.

ⵉⴳⵔ ⵡⵉⵙⵙ ⵚⴹⵉⵚ : ⴰⵔⵣⵣⵓ ⴰⵎⴰⵙⵙⴰⵏ ⴷ ⵓⵙⴳⵎⴰⵏ

 - ⴰⵙⴷⵓⵙ ⵏ ⵓⵔⵣⵣⵓ ⴰⵙⴳⵎⴰⵏ ⴷⴳ ⵢⵉⴳⵔ ⵏ ⵜⵎⵙⵔⴰⵢⵉⵏ ⵏ ⵜⵉⵣⵉ ⴷ ⵓⵙⴳⵎⵉ ⵅⴼ ⵜⵉⵣⵉ 
ⴷ ⵓⵙⵉⴷⴼⵏ ⵏⵏⵙⵏⵜ ⴷⴳ ⵉⵙⵏⵜⵉⵢⵏ ⵏ ⵓⵔⵣⵣⵓ, ⴷ ⵓⵙⵉⵔⵉⵡ ⵏ ⵜⵎⴷⵔⴰⵡⵉⵏ ⴷ ⵓⵎⵢⴰⵡⴰⵙ 
ⵊⴰⵔ ⵉⵎⴰⵙⵙⵏ ⵏ ⵓⵔⵣⵣⵓ ⴰⵏⴰⵎⵓⵔ ⴷ ⵜⵓⵚⴽⵉⵡⵉⵏ ⵉⵇⵇⵏⵏ ⵖⵔ ⵜⴳⵎⵉ ⵜⴰⵏⴼⴳⴰⵏⵜ ⴷ 
ⵜⵡⵏⴰⴹⵜ ⴷ ⵜⵙⵜⵔⴰⵜⵉⵊⵉⵏ ⵜⵉⵙⴳⵎⴰⵏⵉⵏ ⴷ ⵜⵏⴰⵎⵓⵏⵉⵏ, ⴷ ⵊⴰⵔ ⵉⵎⵎⴰⵙⵏ ⵉ ⴷⴰⴳⵙⵏ 
ⵉⵔⵡⵙⵏ ⴷⴳ ⵓⵎⴰⴹⴰⵍ, ⴷ ⵓⵙⵙⴰⵔⵓ ⵏ ⵜⵢⴰⴼⵓⵜⵉⵏ ⵏ ⵓⵔⵣⵣⵓ ⴰ ⴷ ⵓⵙⴱⵓⵖⵍⵓ ⵏ 



12

ⵉⵖⴰⵡⴰⵙⵏ ⵏ ⵓⵙⵎⵓⵜⵜⴳ ⴰⴷⵙⵍⴰⵏ ⴷ ⵓⵙⵓⵍⴰⵏ ⵏ ⵉⵎⴳⴳⴰⵢⵏ ⵉⵙⴳⵎⴰⵏⵏ ⴷ ⵜⵎⴳⴳⴰⵢⵉⵏ 
ⵜⵉⵙⴳⵎⴰⵏⵉⵏ ⴷ ⵓⵙⵎⴰⵜⴰ ⵏ ⵉⵔⵣⵣⵓⵜⵏ ⴷ ⵜⵖⵓⵔⵉⵡⵉⵏ ⴷ ⵜⵏⴰⴹⵉⵏ ⵜⵉⵏⴰⵎⵓⵔⵉⵏ ⵅⴼ 
ⵓⵙⴳⵓⵎ ⴰ, ⵃⵎⴰ ⴰⴷ ⵉⵍⵉ ⵓⵙⵙⴰⵔⵓ ⵏ ⵜⵙⵔⵜⵉⵜⵉⵏ ⵜⵉⴳⴷⵓⴷⴰⵏⵉⵏ ⴷⴳ ⵓⵙⴱⵓⵖⵍⵓ  ⵏ 
ⵓⵏⴳⵔⴰⵡ ⵏ ⵓⵙⴳⵎⵉ ⵅⴼ ⵜⵉⵣⵉ. 

 - ⵜⴰⵙⵉⵍⴰⵡⵜ ⵏ ⵓⵏⴳⵔⴰⵡ ⵏ ⵜⵉⵣⵉ ⴰⴳⵯⵏⵙⴰⵏ ⵏ ⵓⵔⵣⵣⵓ ⴰⵎⴰⵙⵙⴰⵏ ⵉⵙⵎⵓⵏⴰ ⵊⴰⵔ ⵜⵉⵣⵉ 
ⴷ ⵜⵖⴰⵔⴰ ⴷ ⵜⵓⵏⵓⵥⵜ ⵜⴰⵎⴰⵙⵙⴰⵏⵜ, ⴷ ⵜⵉⵣⵉ ⵉⵇⵇⵏⵏ ⵖⵔ ⵜⵖⴰⵔⵉⵡⵉⵏ ⵏ ⵓⵔⵣⵣⵓ 
ⴰⵎⴰⵙⵙⴰⵏ, ⵜⴳⴰ ⵢⵉⴳⵔ ⴰⵙⴰⵖⵓⵍ ⵏ ⵜⵎⵙⴽⴰⵔ ⵏ ⵓⵔⵣⵣⵓ ⴰⵎⴰⵙⵙⴰⵏ ⴷ ⵓⵙⴳⵎⴰⵏ.

ⵉⴳⵔ ⵡⵉⵙⵙ ⵙⴰ :  ⵉⵙⵎⵉⵍⵏ  ⵉⵄⴹⴰⵕⵏ ⴷ  ⵉⵏⵏⵉ  ⵉⵍⵍⴰⵏ  ⴷⴳ  ⵉⵙⵓⵔⴰⵙ 
ⵉⵥⵍⵉⵏ,  ⵏⵉⵖ ⵉⵏⵏⵉ    ⵓⵍⵎⵉⴹⵏ

 - ⴰⵙⴷⵓⵙ ⵏ ⵜⵔⵜⵉⵜⵉⵏ ⵏ ⵓⵙⵎⴰⵜⴰ ⵏ ⵜⵖⵓⵔⵉ ⴷ ⵓⵙⵎⵓⵜⵜⴳ ⴷ ⵓⵙⵓⴼⵖ ⵏ ⵓⵙⵓⵎⵓ ⴷ 
ⵉⵙⴽⵉⵍ ⴷ ⵜⵏⴼⵔⵓⵜ ⵏ ⵓⵣⵔⴼ ⴷⴳ ⵓⵙⴳⵎⵉ ⵉ ⵇⵇⴰⵄ ⵉⵏⵍⵎⴰⴷⵏ ⴷ ⵜⵏⵍⵎⴰⴷⵉⵏ, ⵣⵣⴰⴳⵙⵏ 
ⵓⵍⴰ ⴷ ⵉⵏⵏⵉ ⵉⵄⴹⴰⵕⵏ ⵏⵉⵖ ⵉⵍⵍⴰⵏ ⴷⴳ ⵉⵙⵓⵔⵙⵏ ⵉⵥⵍⵉⵏ ⵏⵉⵖ ⵉⵏⵏⵉ ⵓⵍⵎⵉⴹⵏ, ⵎⴰⵏⴰ ⴰ 
ⴷⴳ ⵢⵉⴳⵔ ⵏ ⵜⵡⵓⵔⵉ ⵃⵎⴰ ⴰⴷ ⴽⴽⵙⵏ ⵜⵉⵎⵏⵜⴰⵍ ⵏ ⵜⵍⵎⴹⵉ ⴷ ⵡⴰⵔ ⵉⵙⴽⵉⵍ  ⵅⴼ 
ⵉⵃⵏⵊⵉⵔⵏ ⴷ ⵉⵄⵔⵔⵉⵎⵏ, ⵉ ⵖⴰ ⵉⵍⵍⴰ ⵜⵓⵙⵓⵔⵜ ⵅⴼ ⵡⴰⴷⴷⴰⴷⵏ ⵏⵏⵙⵏ  ⴷ ⵜⵡⵏⴳⵉⵎⵉⵏ 
ⵏⵏⵙⵏ, ⴷ ⵓⵙⴷⵓⵙ ⵏⵏⵙⵏⵜ ⵙ ⵓⵙⵏⴰⵍ ⴰⵏⵢⵉⵎⴰⵏ-ⴰⵙⴳⵎⴰⵏ, ⴷ ⵓⵎⵢⴰⵡⴰⵙ ⴰⵏⴰⵎⵓⵏ.

 - ⵜⴰⵙⵉⵍⴰⵡⵜ ⵏ ⵉⵖⴰⵡⴰⵙⵏ ⵏ ⵜⵡⵓⵔⵉ ⴷⴳ ⵢⵉⴳⵔ ⵏ ⵜⵙⵔⵜⵉⵜ ⵜⴰⵙⴳⵎⴰⵏⵜ ⵙ ⵓⵙⵎⵓⵜⵜⴳ 
ⵉ ⵉⵃⵏⵊⵉⵔⵏ ⴷ ⵉⵄⵔⵔⵉⵎⵏ ⵉⵎⵖⵔⴰⴱⵉⵢⵏ ⴷⵉ ⴱⵕⵕⴰ,  ⵜⵜⵙⴱⵖⵔ ⵜⵉⴷⵍⵙⵉⵡⵉⵏ 
ⵏ ⵜⵎⵓⵔⵜ ⵏⵏⵙⵏ ⴷⴳ ⵢⵉⴳⵔ ⵏ ⵜⵉⵣⵉ ⴷ ⵜⴷⵍⵙⴰ, ⵃⵎⴰ ⴰⴷ ⵖⴰⵔⵙⵏ ⵜⵉⵍⵉ ⵜⵉⵣⵉ ⵏ 
ⵡⴰⵎⵓⵏ ⵏⵏⵙⵏ ⴰⵥⵓⵕⴰⵏ, ⴷ ⵓⵙⴷⵓⵙ ⵏ ⵜⵥⵥⵉⴹⵕⴰ ⵏⵏⵙⵏ ⵜⵎⵙⴽⴰⵔ ⵏⵏⵙⵏ ⵜⵉⵎⵢⴰⵏⴰⵡⵉⵏ 
ⴷ ⵜⵏⴼⵔⵓⵜ ⵏ ⵜⴷⵔⴰⵡⵜ ⵏⵏⵙⵏ ⴷⴳ ⵓⵎⵙⴰⵡⴰⵍ ⵏ ⵜⴷⵍⵙⵉⵡⵉⵏ ⴷ ⵓⵎⵢⴰⵡⴰⴹ ⵏⵏⵙⵏ ⴷⴳ 
ⵉⵡⵏⴰⴹⵏ ⵏ ⴱⵕⵕⴰ. 

 ⵉⵙⵖⵍⵉⴼⵏ ⵉⵎⴳⴳⵓⵔⴰ

ⴰⵎⵣⵡⴰⵔⵓ :  ⴰⵙⵓⵔⵙ  ⵏ  ⵓⵖⴰⵡⴰⵙ  ⵏ  ⵜⵡⵓⵔⵉ  ⴰⵏⴰⵎⵓⵔ  ⴰⵏⵎⵏⴰⴹ  ⵉ 
ⵓⵙⵎⵀⵍ

 - ⵜⴰⵙⵏⵜⴰⵢⵜ, ⴷⴳ ⵡⴰⴽⵓⴷ ⵢⵓⴷⵙⵏ, ⵙ ⵓⵙⵓⵔⵙ ⵏ ⵓⵖⴰⵡⴰⵙ ⵏ ⵜⵡⵓⵔⵉ ⴰⵏⴰⵎⵓⵔ ⴷ 
ⵓⵏⵎⵏⴰⴹ, ⴷⵉ ⴽⵓ ⵜⵉⵎⵔⵙⵍⵜ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ, ⴷⴰⴳⵙ ⴰⵙⵡⵓⴷⴷⵓ 
ⴷ ⵜⵎⴳⴳⵉⵜ ⵉ ⵓⵙⵎⵀⵍ ⵏ ⵜⵙⵓⵎⴰⵔ ⴷ ⵉⵙⵖⵍⵉⴼⵏ ⵉⵍⵍⴰⵏ ⴷⵉ ⵜⵏⴰⴹⵜ ⴰ, ⴷⵉ ⵇⵇⴰⵄ 
ⵉⵙⵡⵉⵔⵏ ⵏ ⵓⵏⴳⵔⴰⵡ ⴰⵏⴰⵎⵓⵔ ⵏ ⵓⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ, ⵙ 

ⵜⴷⵔⴰⵡⵜ ⵏ ⵉⵎⴳⴳⴰⵢⵏ ⵉⵙⴳⵎⴰⵏⵏ ⴷ ⵜⵎⴳⴳⴰⵉⵏ ⵜⵉⵙⴳⵎⴰⵏⵉⵏ ⴷ ⵉⵏⴰⵎⵓⵔⵏ, ⵣⵣⴰⴳⵙⵏ 
ⵓⵍⴰ ⴷ ⵜⵡⴰⵛⵓⵏⵉⵏ ⴷ ⵉⵏⵍⵎⴰⴷⵏ ⴷ ⵜⵏⵍⵎⴰⴷⵉⵏ ⴷ ⵜⵎⴰⴳⵍⴰⵢⵜ ⴷⵉ ⵜⵓⴳⵉ ⵏ ⵜⴱⵔⵉⴷⵉⵏ 
ⵢⵓⵙⴰⵏ ⵉ ⵓⵙⵎⵀⵍ.

 - ⴰⵙⴰⵔⵓ ⵏ ⵓⵣⵎⵣ ⴰⵎⵣⵡⴰⵔⵓ ⵉⴷⵉ ⵖⴰ ⵜⵜⵡⴰⵣⵣⵔⵉⵏ ⵉⵖⴰⵡⴰⵙⵏ, ⵃⵎⴰ ⴰⴷ ⴰⴷⴼⵏⵜ 
ⵜⵙⵓⵎⴰⵔ ⵏ ⵜⵏⴰⴹ ⴰ ⵅⴼ ⵓⵙⴳⵎⵉ ⵅⴼ ⵜⵉⵣⵉ ⴷⴳ ⵉⵖⴰⵡⴰⵙⵏ ⵏ ⵢⵉⵎⴰⵍ.  

ⵡⵉⵙⵙ  ⵙⵉⵏ:  ⴰⵙⵎⵓⵜⵜⴳ  ⵏ  ⵜⵏⵜⵜⴰⵎⵜ  ⵜⴰⵙⴳⵎⴰⵏⵜ  ⵜⴰⵏⵎⵖⵓⵏⵜ 
ⵜⴰⵏⴰⵎⵓⵔⵜ ⵏ ⵓⵙⴳⵎⵉ ⵅⴼ ⵜⵉⵣⵉ ⵉⴳⴰ ⴰⵙⴰⵜⵉ ⵏ ⵓⵙⵡⵓⴷⴷⵓ ⴰⵙⴳⵎⴰⵏ 
ⴷ  ⵜⵎⴷⵔⴰⵡⵉⵏ

 - ⴰⵙⵎⵓⵜⵜⴳ ⵏ ⵜⵏⵜⵜⴰⵎⵜ ⵜⴰⵙⴳⵎⴰⵏⵜ ⵜⴰⵏⵎⵖⵓⵏⵜ ⵜⴰⵏⴰⵎⵓⵔⵜ ⵏ ⵓⵙⴳⵎⵉ ⵅⴼ ⵜⵉⵣⵉ 
ⵙ ⵉⵎⵏⵉⴷⵏ ⵏⵏⵙ ⵉⵎⵢⴰⵏⴰⵡⵏ, ⴷⴳ ⵢⵉⴳⵔ ⵏ ⵜⵎⵢⴰⴷⴰⵙⵜ ⵜⴰⵏⵊⵎⵓⵜ, ⴰⴷ ⴷⴰⴳⵙ ⵉⵍⵉⵏ 
ⵜⵉⵣⵉ ⵉⵛⴰⵔⵛⵏ ⴷ ⵉⵡⵜⵜⴰⵙⵏ ⵏ ⵓⵙⴳⵎⵉ ⴷ ⵉⵣⵓⵛⵛⵍⵏ ⵏ ⵜⵉⵏⵎⵍ ⴷ ⵉⵎⴷⵔⴰⵡⵏ ⵏⵏⵙ ⴷⴳ 
ⵡⵓⵜⵓⵢ ⴷ ⵓⵙⴳⵎⵉ ⵅⴼ ⵜⵉⵣⵉ, ⵉ ⵖⴰ ⵉⵍⵉⵏ ⴷ ⵜⴰⵙⴰⵖⵓⵍⵜ ⵉ ⵉⵖⴰⵡⴰⵙⵏ ⵉⵏⵎⵍⴰⵏⵏ ⴷ 
ⵉⵙⵎⵓⵜⵜⴳⵏ ⵉⵎⵙⴷⴰⵡⵏ, ⴷ ⵜⵙⵖⵉⵢⵜ ⵏ ⵜⵉⵍⴰⵍⵉⵏ ⵏ ⵉⵎⴳⴳⴰⵢⵏ ⵉⵙⴳⵎⴰⵏⵏ ⴷ ⵜⵎⴳⴳⴰⵢⵉⵏ 
ⵜⵉⵙⴳⵎⴰⵏⵉⵏ ⴷⴳ ⵓⵙⵎⵓⵜⵜⴳ ⵏ ⵓⵙⵙⵏⵜⵉ ⵏ ⵜⵎⵔⵙⵍⵜ, ⴷ ⵎⴰⵏⴰⵢⵏⵏⵉⴹⵏ. 

ⵡⵉⵙⵙ ⴽⵕⴰⴹ: ⴰⵙⴰⵜⵉ ⴰⵙⴰⵖⵓⵍ ⴰⵎⴰⵜⴰⵢ ⵏ ⵓⵏⴳⵔⴰⵡ ⵏ ⵜⵉⵣⵉ ⵉⴳⴰⵏ ⴰⵡⵜⵜⴰⵙ  ⴷ 
ⵉⴳⵔⴰⵏ ⵏ ⵓⵙⴳⵎⵉ ⵅⴰⴼⵙ 

 - ⵜⴰⵙⵉⵍⴰⵡⵜ ⵏ ⵜⵙⴰⵖⵓⵍⵜ ⵏ ⵓⵏⴳⵔⴰⵡ ⵏ ⵜⵉⵣⵉ ⵜⴰⵏⵎⵍⴰⵏⵜ ⵉ ⵉⵅⵚⵚⴰ ⴰⴷ 
ⵜⴻⵜⵜⵙⵡⵓⵜⵜⵙ ⴷⴳ ⵉⵖⴰⵡⴰⵏ ⴷ ⵉⵎⵓⵙⵙⵓⵜⵏ ⵏ ⵓⵙⴳⵎⵉ ⵅⴼ ⵜⵉⵣⵉ, ⵙ ⵓⵙⴷⵓⵙ ⵅⴼ 
ⵓⴷⵓⵙⵜⵓⵔ ⴷ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵉ ⵅⴼ ⵉⵙⵖⵣⵏ ⵍⵎⵖⵔⵉⴱ, ⴷ ⵜⵏⵜⵜⴰⵎⵉⵏ 
ⵜⵉⴳⵔⴰⵖⵍⴰⵏⵉⵏ ⵏ ⵉⵣⵔⴼⴰⵏ ⵏ ⵓⵔⴱⴰ ⴷ ⵜⵎⵖⴰⵔⵜ ⴷ ⵓⵏⴼⴳⴰⵏ. ⵉⵜⵜⵙⵡⵜⵜⵓ ⵓⵙⴰⵜⵉ 
ⴰ ⴰⵙⴰⵖⵓⵍ ⵉⵏⴳⵔⴰⵡ ⵏ ⵉⵣⵔⴼⴰⵏ ⴷ ⵉⵣⵓⵛⵛⵍⵏ ⵏ ⵉⵏⵍⵎⴰⴷⵏ ⴷ ⵜⵏⵍⵎⴰⴷⵉⵏ ⴷ ⵉⵎⴳⴳⴰⵢⵏ 
ⵉⵙⴳⵎⴰⵏⵏ ⴷ ⵜⵎⴳⴳⴰⵢⵉⵏ ⵜⵉⵙⴳⵎⴰⵏⵉⵏ, ⴷ ⵉⴳⵔⵏ ⵏ ⵓⵙⴳⵎⵉ ⵅⴼ ⵜⵉⵣⵉ, ⴷⵉ : ⵜⵉⵣⵉ ⵏ 
ⵓⵙⴳⴳⴷ ⴷ ⵡⴰⵎⵓⵏ, ⴷ ⵜⵉⵣⵉ ⵏ  ⵜⵎⵓⵔⵉ ⵜⴰⴷⵖⵔⴰⵏⵜ ⴷ ⵜⴳⵔⴰⵖⵍⴰⵏⵜ; ⴷ ⵜⵉⵣⵉ ⵏ 
ⵓⵃⵟⵟⵓ ⵏ ⵓⵡⵏⴰⴹ ⴷ ⵜⴳⵎⵉ ⵏⵏⵙ ⵜⴰⵙⵓⵍⴰⵏⵜ ⴷ ⵜⵉⵣⵉ ⵏ ⵢⵉⴳⵔ ⴰⵏⵎⵍⴰⵏ.   

ⵡⵉⵙⵙ  ⴽⴽⵓⵥ:  ⴰⵙⵎⵢⴰⵏⴰⵡ  ⵏ  ⵜⵎⵢⴰⴷⴰⵙⵉⵏ  ⴷ  ⵜⴱⵔⵉⴷⵉⵏ  ⴷⴳ 
ⵓⵙⵎⵀⵍ  ⵏ  ⵜⵙⵓⵎⴰⵔ  ⴷ  ⵉⵙⵖⵍⵉⴼⵏ,  ⵙ  ⵓⵙⵎⴰⴷ  ⵏⵏⵙⵏⵜ 

 - ⴰⵙⵎⵢⴰⵏⴰⵡ ⵏ ⵜⵎⵢⴰⴷⴰⵙⵉⵏ ⴷ ⵜⴱⵔⵉⴷⵉⵏ, ⴷⴳ ⵢⵉⴳⵔ ⵏ ⵓⵙⵎⴰⴷ ⵙ ⵓⵙⴷⵓⵙ ⵏ 
ⵜⵎⵢⴰⴷⴰⵙⵜ ⵏ ⵡⴰⵔⴰⵢ ⵃⵎⴰ ⴰⴷ ⵏⵙⵙⵉⵍⵉ ⵇⵇⴰⵄ ⵜⵉⴱⵔⵉⴷⵉⵏ ⵉⵜⵜⴰⵡⵉⵏ ⵖⵔ 

ⵡⴰⵎⴰⵥ ⵏ ⵜⴽⵍⵉⵡⵉⵏ ⵓⵔ ⵉⵃⵍⵉⵏ ⴷⵉ ⵜⵉⵏⵎⵍ, ⴷ ⵜⵎⵢⴰⴷⴰⵙⵜ ⵉⴱⴷⴷⵏ ⵅⴼ ⵓⵙⵏⵓⵃⵢⵓ 
ⵓⵎⵏⵉⴳ ⵏ ⵉⵙⵎⵉⵍⵏ ⵉⵄⴹⴰⵕⵏ ⴷ ⵉⵏⵏⵉ ⵉⵍⵍⴰⵏ ⴷⴳ ⵉⵙⵓⵔⴰⵙ ⵉⵥⵍⵉⵏ, ⵣⵣⴰⴳⵙⵏ ⵓⵍⴰ 
ⴷ ⵉⵏⵍⵎⴰⴷⵏ ⴷ ⵜⵏⵍⵎⴰⴷⵉⵏ ⴷⴳ ⵡⴰⵎⵎⴰⵙ ⴰⴼⴰⵔⴰⵏ ⴷ ⵉⵏⵏⵉ ⵓⵍⵎⵉⴹⵏ ⴷ ⵜⵎⵢⴰⴷⴰⵙⵜ 
ⵉⵜⵜⵙⵡⵓⵜⵜⵙⵏ ⴰⵙⴱⵓⵖⵍⵓ ⴰⵙⵓⵍⴰⵏ ⵏ ⵜⵉⵔⵉⵡⵉⵏ ⴷ ⵜⵓⵚⴽⵉⵡⵉⵏ ⴷ ⵜⴱⵔⵉⴷⵉⵏ ⴷ 
ⵉⵖⴰⵡⴰⵙⵏ ⴷ ⵉⴹⵕⵉⵚⵏ ⵉⵏⵎⴰⵍⴰⵢⵏ ⴷ ⵜⵓⵇⵇⵏⴰ ⵜⵉⵙⴳⵎⴰⵏⵉⵏ ⴷ ⵜⴳⵎⵉ ⵏ ⵜⵙⵏⵜⴰⵢⵜ ⵙ 
ⵓⵙⵓⵔⵙ ⵏ ⵓⵖⴰⵡⴰⵙ ⴰⵙⴰⵖⵓⵍ ⵏ ⵓⵙⵎⵓⵙⵙⵓ ⴷ ⵓⵙⵎⵀⵍ ⵏ ⵉⵙⵏⵜⵉⵢⵏ ⵉⵙⴳⵎⴰⵏⵏ ⴷ 
ⵉⵏⵏⵉ ⵏ ⵓⵙⵎⵓⵜⵜⴳ ⵉⵍⵍⴰⵏ ⴷⴳ ⵢⵉⴳⵔ ⵏ ⵓⵙⴳⵎⵉ ⵅⴼ ⵜⵉⵣⵉ, ⴰⵎⵢⴰⵙ ⵊⴰⵔ ⵉⵎⵓⵙⵙⵓⵜⵏ 
ⵉⵎⵢⴰⵖⵏ ⴷ ⵉⵍⵜⴰⵖⵏ ⴷ ⵉⵎⵖⴰⵏ ⴰⵡⵙⵙⴰⵏ ⴷ ⵜⵓⴳⵉ.  

ⵡⵉⵙⵙ ⵙⵎⵎⵓⵙ: ⴰⵙⴷⵓⵙ ⵏ ⵜⵉⵍⴰⵍⵉⵏ ⵏ ⵓⵃⵟⵟⵓ ⴷ ⵓⵙⵜⴰⵍ ⴰⵙⵏⵎⴰⵍⴰⵏ

 - ⵜⴰⵎⴰⵔⵔⵉⵡⵜ ⵏ ⵢⵉⵔⵉⵎ ⵏ ⵃⵟⵟⵓ ⵏ ⵜⵉⵣⵉ, ⴷ ⵜⵓⴳⵉ ⵏ ⵉⵙⴰⴹⴰⴼⵏ ⵉⵏⵎⵏⴰⴹⵏ ⴷ 
ⵓⵙⵎⴰⵜⴰ ⵏⵏⵙⵏ ⴷⴳ ⵓⵙⵍⵎⴷ ⴰⵏⴰⴼⵍⵍⴰ ⴷ ⵓⵙⵎⵓⵜⵜⴳ ⴰⵣⵣⵓⵍⴰⵏ, ⵙ ⵓⵙⴷⵓⵙ ⵅⴼ 
ⵉⵙⵜⴰⵍⵏ ⵉⵎⵔⵙⴰⵍⵏ ⵏ ⵜⵓⵙⵓⵔⵉⵏ ⴷ ⵡⵓⴹⵓⴼ ⵏ ⵜⵙⵓⴳⵔⵉⵏ ⵏ ⵓⵙⵜⴰⵍ ⵜⵉⵎⵢⴰⵏⴰⵡⵉⵏ 
ⵉⵜⵜⵙⵡⵓⵜⵜⵙⵏ, ⴷ ⵓⵙⴷⵓⵙ ⵅⴼ ⵉⵎⴰⵙⵙⵏ ⵉⴷⵙⵍⴰⵏⵏ ⵉ ⵅⴼ ⴱⴷⴷⵏⵜ ⵜⴱⵔⵉⴷⵉⵏ ⴷ 
ⵓⵙⵏⵜⵉ ⵏ ⵜⵎⵔⵙⵍⵜ, ⵙ ⵓⵙⵎⴰⴷ ⵏ ⵉⵡⵜⵜⴰⵙⵏ ⵉⵡⴰⵙⵙⴰⵏⵏ ⴷ ⵉⵏⵏⵉ ⵏ ⵜⵙⵓⴳⵔⵉⵏ ⴷ 
ⵓⵙⵜⴰⵍ. 

ⵡⵉⵙⵙ ⵚⴹⵉⵚ: ⵉ ⵓⵙⵎⵓⵔⵙ ⵏ ⵓⵙⵎⵀⵍ ⵏ ⵉⵙⵖⵍⵉⴼⵏ ⵏ ⵜⵏⴰⴹⵟ

 - ⴰⵙⵓⵊⴷ ⵏ ⵉⵏⴼⴳⴰⵏⵏ ⴷ ⵉⵎⵎⴰⵙⵏ ⵉⴽⵎⴰⵎⵏ ⴷ ⵓⵣⵔⵉⴼⵏ ⵉ ⵉⵜⵜⵅⵚⵚⴰⵏ ⴷⴳ ⵓⵙⵎⵀⵍ 
ⵏ ⵜⵙⵓⵎⴰⵔ ⴷ ⵉⵙⵖⵍⵉⴼⵏ ⵏ ⵜⵏⴰⴹⵜ ⴰ, ⴷ ⵓⵕⵥⴰⵎ ⵏ ⵜⵙⴰⵡⵔⵉⵏ ⴷⵉ ⵜⵎⵔⵙⴰⵍ 
ⵜⵉⵙⴳⵎⴰⵏⵉⵏ ⵃⵎⴰ ⴰⴷ ⵥⵕⵏ ⵉⵙⵡⴰⵍⴰⵜⵏ ⵏ ⵓⵙⵇⵇⵉⵎ ⴷⴳ ⵓⵙⴳⵓⵎ ⴰ, ⴷⴳ ⵢⵉⴳⵔ ⵏ 
ⵓⵙⵎⵓⵙⵙⵓ ⴰⵙⵓⵍⴰⵏ ⵏ ⵉⵎⴳⴳⴰⵢⵏ ⵉⵙⴳⵎⴰⵏⵏ ⴷ ⵜⵎⴳⴳⴰⵢⵉⵏ ⵜⵉⵙⴳⵎⴰⵏⵉⵏ ⴷⵉ ⵜⵉⵏⵎⵍ 
ⴷ ⵓⵡⵏⴰⴹ ⵏⵏⵙ;

 - ⴰⵙⴰⵔⵓ ⵏ ⵜⵙⵓⵎⴰⵔ ⴷ ⵉⵙⵖⵍⵉⴼⵏ ⵏ ⵜⵏⴰⴹⵜ ⴰ ⴷⴳ ⵡⵓⵜⵓⵢ ⵏ ⵓⵎⴹⴰⴽⴰⵕ ⴰⴳⴷⵓⴷⴰⵏ ⴷⴳ 
ⵓⵙⴳⵓⵎ ⴰ,  ⴷ ⵓⵙⵡⵜⵜⵓ ⵏ ⵉⵙⵡⴰⵍⴰⵡⵏ ⵏ ⵓⵔⵣⵣⵓ ⴰⵎⴰⵙⵙⴰⵏ ⴰⵙⴳⵎⴰⵏ ⴷ ⵜⵎⵔⵙⴰⵍ 
ⵏⵏⵙ ⴷ ⵉⴳⵔⴰⵏ ⵏⵏⵙ, ⴷ ⵓⵙⵡⴰⵍⴰ ⵏ ⵓⵙⴰⵜⵉ ⵓⵣⵔⵉⴼ ⴷ ⵡⵓⵍⴳⵉⵏ ⴷ ⵓⵎⵔⵙⴰⵍ 
ⵉⵜⵜⵙⵎⴰⵍⴰⵏ ⴰⵙⴳⵎⵉ ⴷ ⵓⵙⵎⵓⵜⵜⴳ ⴷ ⵓⵔⵣⵣⵓ ⴰⵎⴰⵙⵙⴰⵏ, ⴷ ⵜⵙⵔⵜⵉⵜⵉⵏ 
ⵜⵉⴳⴷⵓⴷⴰⵏⵉⵏ ⵜⵉⵙⴳⵎⴰⵏⵉⵏ, ⵙ ⵜⵡⵓⵔⵉ ⵅⴼ ⵓⵙⴷⵖⵉ ⵏⵏⵙ ⴷ ⵓⵙⴱⵓⵖⵍⵓ ⵏⵏⵙ ⵅⵎⵉⵏⵏⵉ 
ⵉⵜⵜⵅⵚⵚⴰ. 

